
Labahlonishwako 
 
Sitsandza kwendlulisa kubonga kubobonkhe labafake sandla kulomsebenti baphindze benta loluhlelo kutsi 
luphumelele. Kukhutsateka lokuningi sikutfole etifundzisweni taDarrow Miller we Disciple Nations Alliance na 
Bob Moffitt of Harvest Foundation. Loluhlelo lolu lwakhiwa lwaphinde lwacala kusebenta eminyakeni yami 
ngika Food of the Hungry. Ngiyabonga kubo kutsi bangivulele sikhala sekutsi ngikhombise likhono lami, 
ngiphinde ngibonge futsi kungihlangabeta kwabo ngetindleko talomsebenti kutsi ube yimphumelelo. 
 
Kulemojula yekucala, ngiboleke kakhulu etincwadzini taBob naDarrow, ikakhulu lelebhalwe ngu Darrow Miller 
“iDevelopment Ethic” nakulebhalwe nguBob Moffitt “ILeadership Training Program”. Leminye yalemicondvo 
yekwetfula lesifundvo ibuye kuMark Wilson. Lendzaba yeKwewela Umfula eSifundvweni 8 akusiyo yami, noma 
kunjalo iyavela etincwadzini letinyenti lengingatfolanga kutsi tibhalwa bobani. 
 
Ngiyabonga kakhulu kulabo lengisebente nabo yonkhe leminyaka basafundza futsi basebentisa lemicondvo. 
Bamachawe ami sibili. Kukutsatsa bakwente nekutsi basinikete umbiko kutsi kuhamba njani kwasita kakhulu 
kusibeka lalasesikhonakhona, nekungikhutsata kwabo lokwenta kutsi ngichubeke noma sengifuna kukhatsala 
ngangadzangali. Solo lisenhlitiyweni yami lelocembu lelaceceshwa ekucaleni, bebahleti basangene ngisazama 
kufundza kufundzisa nekutsi ngifundzise ini. Bezama kungicondza ngekubeketela, ngangifundzisa imicondco 
lesagcina siyabona kutsi yayingahlangani futsi kungekho lula kutsi bayive esigabeni sabo. Kodvwa 
NKhulunkhulu wasusa lemmimango ebumphofeni. Kuhlala kungikhumbuta njalo kutsi kwakungayi ngami, 
noma loko ngakwenta, kodvwa kwakuya ngaNKhulunkhulu. Ngitsintseka ngalokungenakulinganiswa kutsi 
Nkhulunkhulu angivumele kutsi ngibe yincenye yalendzaba futsi angisebentise noma nginekwehluleka kwami, 
Kuye Yedvwa akube Ludvumo!!! 
 
Kwekugcina, ngifuna kubonga umyeni wami lowayekela yakhe inkonzo weta watosebenta nami kuloluhlelo. 
Ngaphandle kwakhe kute lokungabe kwenteka. Ngiyati kutsi utinikele kangakanani kuleminya kutokwenta loku 
kutsi kube yiphumelelo. “Ungumoya phansi kwemaphiko ami”, ngiyakutsandza Mntfwanaketfu. 
 
Anna Ho 
Umcondzisi Lophakeme 

Ungakacali Kwenta Lutfo 
 

Kulungiselela kufundzisa Sifundvo 

1. Wufundze ngekucaphela Lomhlahlandlela waThishela, uwuphindzaphinndze uma ungakhona. 
Gcamisa noma wente emanotsi kutikhumbuta emaphuzu lamcoka. 

2. Buka umcondvo lomcoka wangasinye ngasinye sifundvo kuze wati lofanele ufundvwe bafundzi 
kulesifundvo. 

3. Fundza kucala sicephu sembhalo. 
4. Hlola kutsi kutawusentjentiswa ini esifundvweni ngasinye bese wenta siciniseko kutsi wenta 

emaphepha eMhlahlandlela weBafundzi (emahandouts) futsi ulungise insita-kufundza lesentjentiswa 
esifundvweni. 

5. Yenta siciniseko kutsi utejwayete nemsebenti wangasinye ngasinye sifundvo (imidlalo yekulingisa, 
imidlalo, tinsita-kufundza). Ningatejwayeta ngako nemndeni noma bangani bakho. 

6. Yiba nesikhatsi uthandaze kute Nkulunkhulu alungiselele bafundzi, kuze bafundzi beve loku 
Nkhulunkhulu lafuna bakuve nekutsi akusite ufundzise lesifundvo. Khumbula kutsi kungemandla 
aNkhulunkhulu lenta bantfu bagucuke. 

 

Emacebo lasita kufundzisa lokuphumelelako 

1. Fika kucala uhlele tintfo takho lotofundzisa ngato nalendzawo lotoyisebentisa. 
2. Ungajaki kucedza lotokufundzisa. Hlela sikhatsi lesenele kutsi sekucocisana, salenitakwenta futsi 

nesemakhefu. Umgomo kutsi bantfu babe nesikhatsi sekucondza futsi babe yincenye yalencubo 
yekufundza. Suka esihlokweni ungene esihlokweni uhamba ngelizinga lelitakwenta wonkhe umuntfu 
acondze. Lamanye emamojula angadzinga sikhatsi lesingetulu kwesigamu noma lilanga lonkhe. 

3. Buyeketa njalonjalo. Ekucaleni kwesifundvo liklasi alibuyekete konkhe lokufundziwe kute kube manje 
kulemojula yekucecesha. Kuphindzaphindza kuyabasita bantfu kutsi bakhumbule loko labasuke 
sebakufundzile. 

4. Landzela UMhlahlandlela waThishela nemanotsi ekulungiselela. 
5. Yenta siciniseko kufaka totine letinhlangotsi tangasiye sifundvo. 

a. Yetfula sihloko – lokutakwentiwa ngiko lokutawuhlanganisa sihloko kanye nesipiliyoni sabo. 
b. Niketa lwati lolusha – tinyenti tindlela tekuhlephulelana lwati lolusha. 
c. Niketa bafundzi loko labangakwenta ngaloko labakufundzile – kusebenta kwenta labanye 

babe nemcondvo lokahle wekusebenta nalabanye bantfu, ekwakheni noma ekwenteni 
lokutsite. 

d. Hlanganisa lwati netimphilo tabo – lokulokufanele kwentiwe ekugcineni kwesifundvo 
kuyamsita umfundzi kutsi akhetse kahle tindlela tekufaka lolwati lolusha labalufundzile 
etimphilweni tabo. Kufundza ungabe usenta akuluveti lolushintjo kuphindze kungasasiti. 

6. Buyeketa letimiso tekufundza kwalabadzala nalamanye emakhono lafundziswa ka Facilitator 
Development Training. 

a. Niketa kucondzisa lokucacile. 
b. Buta imibuto leminyenti levulekile. 
c. Babonge bantfu ngekutsi babeyincenye. 
d. Ungabatjeli bantfu ngentfo labangayifundza kancono nabatitfolele. 
e. Yakhela kuloko bantfu labakwatiko uphindze ubone nesipiliyoni sabo. 
f. Bantfu babeketelele ubemele baze bakhombise kutsi bayeva. 

7. Bakhutsate kutsi badlale indzima yabo, bahlephule, futsi babe yincenye ekucocisaneni. Tfola tindlela 
letitfobekile tekukhutsata labanemahloni kutsi babeyincenye yekucocisana ngaphandle 
kwekubahlaza. 

8. Thandaza njanolonjalo elusukwini kutsi Nkhulunkhulu ambhule tintfo letinsha kuwe nakumfundzi. 
 
 

Ulisebentisa Kanjani Lelihlahlandlela laThishela 

1. Imicondco Lemcoka neTintfo Tekusebenta: Ngasinye Sifundvo cala ngaloku. 
a. Imicondvo lemcoka: Lena yimicondvo lemcoka kakhulu lekufanele bafundzi bayicondzisise 

nakuphela ngasinye sifundvo. Ekupheleni kwesifundvo tsatsa sikhatsi ubuyekete futsi wente 
siciniseko sekutsi bafundzi bayayicondza lemicondvo. 

b. Tintfo Tekusebenta: Yenta luhla letintfo letitawusentjentiswa kulesifundvo ngasinye. 
Ungakhetsa kuniketa emakhophi ngekuya kwelihlahlandlela leMfundzi loyincenye noma 
wente tinombolo letincane njengoba kunconyiwe kungasinye sifundvo. Uma ungasebentisi 
lihlahlandlela leMfundzi, ungabhala emavesi kanye nemibuto ebhodini noma iphosta noma 
ubhale emavesi ephepheni lelincane lelitonikwa ngasinye sigungu. Sincoma kutsi ube 
neliphepha lekunanyatsiselwa, Libhodi lelimhlophe noma libhodi leshoki lotalisebentisela 
sigungu lesikhulu. 

c. Lelihlahlandlela laThishela litakusho kutsi ukusebentisa nini loku: 
i. LIHLAHLANDLELA LEMFUNDZI – lilebulwe kanjena 

ii. TINSITA KUFUNDZA – ilebulwe kanjena 
2. Imiyalo yalositako: kunemiyalo lekhetsekile kulesifundvo kukusita kucecesha kahle. Akukafanele 

kubonwe bafundzi. Fundza ngaphambili kute utilungiselele kuhola kahle letingcogco naloko 
lokutakwentiwa. Leminye yalemibuto itoba netimphendvulo lemtinemagama latjekile kukusita wena 
njengeMsiti utokwati kutsi utfolani kumfundzi. Akusito timphenvulo letinhle kuphela, letinye tato 
tikahle. 

3. Kuphatsa kahle sikhatsi nekuchubeka: Tikhati atikafakwa tesifundvo ngasinye. 
a. Tsatsa sikhatsi lesidzingekile usite bantfu kutsi bafundze ngalemicondvo kulesifundvo. 

Kuligugu lelikhhulu kunaka batfu lobafundzako kunekujaha kucedza sifundvo ngesikhatsi 
lesibekiwe. 

b. Khumbula kushiya sikhashana salaBasitako kucala ngemthandazo, kuhlephula bufakazi, 
kucocisana ngetinkinga labahlangabetana nato, nekuthandaza kanyekanye. 

Sifundvo 1: Yonkhe Indzaba 
 
Umcondvo lomcoka 
Luhlelo lwaNkhulunkhulu alusilo nje lekubona imiphefumulo isindziswa kodvwa kubona kutsi futsi kuvusetelwe 
budlelwane lobutsatfu lobephuka namuntfu awa – budlelwano betfu naNkhulunkhulu, nlomunye nalomunye 
kanye nayoyonkhe indawo. 
 
Lokutosentjetiswa 

1. Tinsita kufundza 
a. Budlelwane lobutsatfu (Titfombe letine: Indalo, Kuwa, Siphambano, Kubuya) 
b. Indzima ledlalwa nguAdam naEva (emakhophi lamabili) 

 

Singeniso 

KUCOCISANA KWESIGUNGU LESIKHULI 
• Wafelani Jesu? 

 
Imiyalo Yalositako:  Khutsata timphendvulo letinengi. Khumbuta bafundzi kutsi kute imphendvulo 
lengesikahle. 
 
Sivame kutsi Jesu wetela kutosisindzisa etonweni tetfu.  Loko kuliciniso, kodvwa weta kutokwenta lokungetulu 
kwaloko. Kufa kwakhe esiphambanweni kuyincenye yalendzaba lenkhulu. Kucondza lomlayeto welibhayibheli, 
sidzinga kuyicondza lendzaba kusukela ekucaleni siye esiphetfweni sayo. 
 

Indalo 

KUCOCISANA KWESIGUNGU LESIKHULU 
Kusukela kuloko lose ukwati ngaNkhulunkhulu kutsi wawudala kanjani umhlaba ungayiphendvula utsini 
lemibuto lelandzelako. 

 
• Babunjani budlelwane baAdamu naNkhulunkhulu (Genesisi 1:26-27, 31) 
• Babunjani budlelwane baAdamu naEva? (Genesisi 2:23-25) 
• Babunjani budlelwane baAdamu nendalo? Ebenako konkhe yini Adamu labekakudzinga? Ebenako yini 

kudla lokwanele? (Genesisi 1:29-30) 
 
Imiyalo Yalositako: Khombisa sitfombe sekucala SENSITA KUFUNDZA: Indalo nekusita umfundzi kutsi abone 
kutsi ekucaleni ngaphambi kwekuwa lobudlelwane lobutfatfu babuphelele ngabunye ngabunye. 
 
 

Kuwa 

Fundza Genesisi 3:1-20 
 
SIKESHI 
Imiyalo Yalositako: Cela bantfu lababili batodlala lesikeshi lesingentansi. Nika lamavolontiya lamabili lesikeshi. 

“Inkhulumo phakatsi kwa Adam na Eva” 

Adam: (Basengadzini) Eva, kusebenta engadzini kungatsi sekumatima solo satfukutselisa Nkhulunkhulu 
ngekudla lesitselo. 

Eva: Impela, nebafana betfu sebacale kuhluphana. Sebacabana bashayane sonkhe sikhatsi. Ngetsemba 
kutsi kutawugcina kungakubi kakhulu! Buka nalamacembe lalibele lengihlala kuwagcoka. Mabi! 

Adam: (Bayaphikisana) Ngeke sikhone kutsenga tintfo letinsha, ngako ungakhononi! (Atfule sikhashana) 
… Ngiyatikhumbula leto tikhatsi lapho Nkhulunkhulu ebehamba natsi asicocisa. Kwanyalo 
uyatisola kutsi sisekhona. Awukhumbuli futsi kutsi tilwane tatisilalela kanjani? Kodvwa manje 
setiyasibalekela. 

Eva:  Yebo noma tifune kusiluma! Ya… ngiyatenyanya tinyoka! Ngiyatimangala kutsi ngalalela inyoka! 
Yonkhe nje lenyakanyaka yabangwa yinyoka. 

Adam: Hhayi, kokhe loku kungenca yakho! Awenti nje tintfo letikahle! Ngentelani nje kutsatsa leseluleko 
kumuntfu lotsetse seluleko senyoka? 

 Eva: Hhayi, ungangisoli mine. Yinkinga yakho! (atfula abuhlungu) Ngiyacolisa. Akusiti kumemeta. 
Adam, ucabanga kutsi tintfo tiyake tibuyele njengoba tatinjalo? 

Adam: Angati. NguNkhulunkhulu kuphela longayilungisa lentfo! 

Eva:  Hhayi bo – leni manje? (Atsetsa, aphuma agijima) Yekelani kulwa nine bafana lababili! Yekelani 
manje. Niyangiva? Ngiyotjela babe wenu, utokujabulela loku? 

Adam:  (Asho abuyela engadzini aphefumlela etulu) Asebenta, asebenta, asebenta, asebenta, … 

 
 
KUCOCISANA KWESIGUNGU LESIKHULU 
Kulesikeshi naloko lokufundza ebhayibhelini, ingabe ngutiphi tingcinamba bantfu lababhekene nato 
letibangelwa ngulokuwa. 

• Fundza Genesisi 3:8, 10 - Kwentekani ebudlelwaneni bebantfu naNkhulunkhulu nabawa? 
• Fundza Genesisi 3:12 – Kwentekani ebudlelwaneni bebantfu nalabanye bantfu? 
• Fundza Genesisi 3:15 – Kwentekani ebudlelwaneni nendalo? 

 
Ekuweni, bubi bangena emhlabeni; hhayi nje bubi bekutiphatsa, kodvwa nekuhlukubetana nako kusekhatsi. 
Kungakefiki kuwa, kwakunekudla lokwanele futsi kwakute kutamatama kwemhlaba, kute tikhukhula, kute 
nesomiso. Ngenca yekuwa, ngiko sesehlelwa ngito tonkhe letintfo. 
 
Kuwa kwalimata bobutsatfu budlelwane. 
 
Imiyalo yalositako: Khombisa Sitfombe sesibili SENSITA KUFUNDZA: Kuwa, uphindze usite bafundzi babone 
kutsi Kuwa kwabulimata lobedlelwane ngabunye ngabunye. 
 
 
 
 



 8 

Kutfunywa 
Sigaba lesilandzelako salendzaba lephakatsi kwaNkhulunkhulu nendalo Yakhe kutfolakala phakatsi 
kwalendzaba yekuwa nasekuphetfweni kweliThestamende lelidzala. 
 
 

Imiyalo Yalositako:  Khombisa liklasi lencenye lenkhulu lolokhuluma ngayo ebhayibhelini. 
Ngulesigaba lapho Nkhulunkhulu afuna bantfu bakhe. Kufisa Kwakhe kubuyisela loko lokwaphuka. 
 

ABRAHAM – Fundza Genesisi 12:1-3. Kulesahluko Nkhulunkhulu uvusa Abraham uyambusisa. Umbusiselani 
Abraham? (Nkhulunkhulu ufuna kubusisa tive) Kulamavesi, sibona luhlelo lwaNkhulunkhulu kusindzisa 
umhlaba. Ufuna kubusisa umhlaba ngelibandla. 
MOSE – Nkhulunkhulu waniketa umhlaba imitsetfo lelishumi kuze sitobuyisela lobudlelwane lwebephuka. 

• Ngabe umtsetfo utsintsa tintfo takomoya kuphela yini, noma uphatselene nebudlelwane betfu 
kulomunye nalomunye, nemvelo? 
 

Lemitsetfo lemine yekucala ibuyisela budlelwane betfu naNkhulunkhulu. Ngubuphi budlelwane 
lobubuyiselwako kulemitsetfo lesitfupha. (Budlelwane betfu balomunye nalomunye). Wonkhe umtsetfo 
uphatselene nebudlelwane betfu naNkhulunkhulu (Exodusi 21:3), budlelwane betfu lomunye nalomunye 
(Exodusi 21:12), nebudlelwane betfu nendalo (Exodusi 23:10-12). Kunemitsetfo lecondziswe ekusiteni bantfu 
kutsi bahlale baphilile (e.g., Levithikhusi 13) futsi loko kukhomba kutsi sifanele siphatsane njani lomunye 
nalomunye (e.g., Exodusi 23:1-9). Nkhulunkhulu akanakekeli nje kuphela tintfo takomoya. Unakekela 
nalolonkhe luhlangotsi lwemphilo. Kungaleso sizatfu asakhe umtsetfo kusita kuyoyonkhe indzawo leyephuka 
ngenca yesono. 
 

 Fundza Dutheronomi 28:1-14. 
• Utsini Nkhulunkhulu ngemphumela webantfu Bakhe uma balalela lemiyalo? 
• Ngabe letibusiso Nkhulunkhulu latetsembisako takomoya kuphela, noma titibusiso temphilo 

yekwenyama futsi? 
 

Nkhulunkhulu wavusa emakhosi nebaprofethi, kodvwa njalo njalo Israyeli ebehlupheka ngenca yebuphuya 
nangenca yetimphi ngoba bebamhlubuka Nkhulunkhulu bangasalandzeli imiyalo yakhe. 
 

Fundza 2 Tikronike 7:14 
• Ubita bobani Nkhulunkhulu kutsi batitfobe futsi bathandaze? ( hhayi nje bonkhe bantfu, kodvwa 

bonkhe bantfu BAKHE—ngemakrestu lawo namuhla) 
• Watsi kutakwentekani Nkhulunkhulu uma balalela? (Nkulunkhulu utophilisa live letfu) Loko kuliciniso 

nalomuhla akusho nje kutsi sitobona imiphefumulo isindziswa kuphela. Lelive lisitjela kutsi 
Nkhulunkhulu utawuletsa imphilo kubo bonhe lobudlelwane bobutsatfu---budlelwane betfu 
naNKhulunkhulu, lomunye nalomunye, kanye nendalo 

 

Siphambano 

Lena akusiyo nje intfo lemnandzi kulendzaba, kodvwa iyintfo lemcoka kakhulu. Kuletinengi tinkholo, bantfu 
babhekekile kutsi bente imihlatjelo kutojabulisa bonkhulunkhulu babo. Enkholweni yebuKrestu, Nkhulunkhulu 
wamtsandza umuntfu kangaka wadzimate watfumela indvodzana yakhe kutsi itosifela. 
 

Fundza Kolose 1:19-20. Wafelani Jesu?  
• Kubuyisela bonkhe budlelwane 

Imiyalo Yalositako:  Khombisa sitfombe sesitsatfu SENSITAKUFUNDZA: Kubuyisela, bese uyachaza kelilklasi 
kutsi Jesu weta kutobuyisela konkhe lokwephuka namuntfu awa. Noma kunjalo akutupheleliswa lutfo kuze 
kube sekupheleni kwendzaba. 
 
Jesu wasishiya nekutfunywa lokukhulu. Asikatfunywa nje kubona bantfu kutsi babangemaKrestu kuphela, 
kodvwa siphindze sete tive bafundzi. 
 

Kubuya  

KUCOCISANA KWESIGUNGU LESIKHULU 
Fundza Sambulo 21:1-7 

• Ekugcineni, butaba njani budlelwane bebantfu naNkhulunkhulu? 
• Butaba njani budlelwane bebantfu kulomunye nalomunye? 
• Butaba njani budlelwane bebantfu nendalo? Sitawuba nako yini kudla lokwenele? Sitophindze sigule 

futsi? 
 
Imiyalo Yalositako Khomba sitfombe sesine SENSITAKUFUNDZA: Kubuya nekusita bafundzi bachaze, kutsi 
nakabuya Jesu, bonkhe budlelwane betfu buyawubuyiswa ngalokuphelele kuye ngalendlela Nkhulunkhulu 
ebekuhlele ngayo kwasekucaleni. 
 

Siphetfo 

Ngiyo yonkhe lendzaba lephelele – Lendzaba lemmangalisako kuskela ekucaleni kuze kube sekugcineni itsi 
Nkhulunkhulu Wadala umhlaba lophelele, kusti sono sangena kanjani emhlabeni base bephuka njani 
budlelwane betfu naNkhulunkhulu, nebetfu nalabanye, nmvelo: nekutsi Nkulunkhulu ngalelinye lilanga 
utawubuy etente tonkhe tibe tinsha. 
 

Nkhulunkhulu uyakutsandza kakhulu. Watfumela indvodzana yakhe kuze kutsi ube nebudlelwne Naye 
uphindze ube nebudlelwne lobuhle nalabanye kanye nendalo. 

Sifundvo 2: Bantfu Bacoka 
KuNkhulunkhulu 

 
Umcondvo Lomcoka 
Bonkhe bantfu babakhiwe ngemfanekiso waNkhulunkhulu futsi babalulekile. Kufanele sibaphatse kahle 
bonkhe bantfu, ngisho nalabo labahlunkunyetwako, kube ngatsi bayndalo lenhle yaNkhulunkhulu. 
 
Lokutosentjetis 

1. Lokucondzisa uMfundzi (Tikhetsele): 
a. Wakhiwe ngemfanekiso waNkhulunkhulu (Sigungu sitfola yinye ikhophi) 

 

Singeniso  

KUCOCISANA KWESIGUNGU LESIKHULU 
EKhongo emasontfo lamanengi acala kushumayela labatsengisa ngemtimba, babavumela kutsi bahlale etindlini 
tekukhontela babafundzisa kutfunga. Laba kwakumantfombatana labekahlala etitaladini ngoba bebakhulelwa 
bangakashadi bese imindeni yabo iyabacosha emakhaya. 

• Ngekucabanga kwakho kusigungu lesikahle yini kutsi singasitwa libandla? 
• Ingabe kukhona yini labanye bantfu libandla lelingacondzana nabo kubasita kunalaba? 

 

Sakhiwe NgeMfanekiso waNkhulunkhulu 
KUCOCISANA KWESIGUNGU LESIKHULU NALESINCANE (UMHLAHLANDLELA WEMFUNDZI) 
Fundza Genesisi 1:26-27 

• Babtfu bahluke ngani endalweni yonke? Wasebentisani Nkhulunkhulu lokusibonel sakhe kubantfu? 
• Timphawu tini taNkhulunkhulu letingatfolakala kumuntfu?  

Fundza Emafubo 139:13-16 
• Lelivesi litsi bamcoka ngani bantfu? 
• Ngabe lelivesi licondzene nalabanye bantfu noma liphatselene nabobonkhe bantfu? 

 
Nkhulunkhlu wasakha, wasenta ngekucophelela, futsi wabhala onkhe emalanga etfu encwadzini. Asizange nje 
sativelele, kodvwa Nkhulunkhulu wasenta ngamunye umuntfu 
 
KUCOCISANA KWESIGUNGU LESIKHULU 
Fundza Johane 3:16 

• Wentani Nkhulunkhulu kubuyisela umhlaba? 
• Ngabe Nkhulunkhulu wasifela ngoba sasibahle? (Uma bangena siciniseko abafundze incwadzi yabe 

Roma 5:8) 
• Uma Nkhulunkhulu abefuna kutfumela indvodzana yakhe kutofela bantfu, ngako Bekacabanga kutsi 

bamcoka kangakanani bantfu? 
• Ngako kusho kutsini ngendlela lesiphatsanga ngayo bantfu 

 
Finyeta: kulelivesi, siyabona ngalokucacile kutsi Nkhulunkhulu ucabanga kutsi bantfu bamcoka. Wasidala 
ngemfanekiso wakhe—ngamunye wetfu sidalwe ngelicophelo lelisetulu sabunjwa esibeletfweni sabomake 
betfu. Uyabanaka bantfu latfumele indvodza yakhe kubo kutsi itobafela. 

Cabanga ngalamabandla lebesita labebatsengisa ngemtimba. 

• Lemicondvo ingasisita yini kutsi sicondze kutsi kwayangani kutsi bangakhetse kubasita? 
 
KUZINDLA KWEMUNTFU 
Ngamunye ngamunye wetfu siligugu kuNkhulunkhulu. Kanjalo nabobonkhe emmangweni wakho. Tsatsa 
sikhatsi ucabange kwekutsi ubaphatsa njengebantfu labaligugu yini kuNKhulunkhulu? 
 

Lucwaningo: Libandla Lakucala 
KUCOCISANA KWESIGUNGU LESIKHULU 
EMakrestu ebandleni lakucala ebecondza kutsi bantfu bamcoka. Ngaleso sikhatsi, bantfu bebakholelwa kutsi 
bonkhulunkhulu bayalwa bodvwa kutobonakala lomkhulu, bese kutsi labantfu bente imihlatjelo kuze bagweme 
kujeziswa ngulabonkhulunkhulu. EMakrestu ebecondza kutsi loNkhulunkhulu longuye ebehlukile. Esikhundleni 
sekufuna umhlatjelo, wentela bantfu umhlatjelo, watfumela indvodzana yakhe itobafela (Johane 3:16.). 
Umhlatjelo waJesu kwakhombisa kutsi wonkhe umuntfu umcoka kakhulu futsi ubalulekile.  
Lokucondza lolutsandvo lolumangalisako lwaNkhulunkhulu latsandza ngalo umhlaba neluntfu, kwaholela 
libandla lakucala kutsi limelane nekukhokhwa kwetisu nekubulawa kwebantfwana basebancane. Ngaleso 
sikhatsi, bantfwana bemantfombata nabatalwa bebalahlwa etitaladini. Kodvwa emaKrestu acondza kutsi 
yonkhe imphilo—labachwalile, labasengakatalwa, besilisa nesifazane, tigcila nalabanjingile---bamcoka kakhulu 
kuNkhulunkhulu. Bebatfola labantfwana besifazane etitaladini babese bayabakhulisa kungatsi ngebabo. 
 
Libandla lakucala lalikholelwa kuloko, njengobe Nkhulunkhulu abonakalisa lutsandvo lwakhe ngekunikela 
ngemphilo Yakhe kutsi esikhundleni setfu, kwakungumsebenti wabo kukhonta labanye ngekutinikela. 
Balandzeli baJesu bacondza kutsi bafanele babe nesisa nemusa kubobonkhe ngendlela Nkhulunkhulu 
labenesisa nemusa ngabo. Kuleso sikhatsi, sifo semsheko satsi vumbu. Uma lonalesifo anatsa emanti, 
ematfuba ekuphila ebemahle. Ngaphandle kwemanti, bebefa.  Noko lesifo semsheko sasitselelwana.  
EmaRomana ebesaba kutfolwa ngulesifo, ngako nababona nje umuntfu kungatsi unalesifo, masinyane nje 
bebamjika etitaladini kutsi afele khona kunekumnika emanti. Imphilo yemuntfu beyingesiko mcoka kubo.  
Kodvwa emaKrestu ebehlukile. Bebeya kulabo labanalesifo, babaletsele emanti, babanakekele. Bebakholelwa 
ekusiteni ngekutikhandla nekusihawu. Lamanyeti emaKrestu afa ngenca yalomsheko, kodvwa labanyenti 
nababona lolutsandvo lwabo, labanyenti batinikela kuKrestu. Libandla lakhula kakhulu. 
 
KUZINDLA KWEMUNTFU 
Tsatsa sikhatsi ucabange uzindle ngalendzaba. 
Cela Nkhulunkhulu kutsi akusite ubone kutsi ubaphatsa kanjan labanye 

• Ubaphatsa ngendlela yini Nkhulunkhulu lacabanga kutsi bamcoka ngayo kwekutsi angaze abafele? 
• Ubaphatsa kahle yini labanye bese labanye ungabaphatsi kahle? 

 
Mcele Nkhulunkhulu akutsetselele lapho ungakaphatsi kahle bantfu ngendlela lemjabulisako yena. Mcele 
akukhombise kutsi ubabuka ngaliphi liso bantfu. 
 
KUCOCISANA KWESIGUNGU LESINCANE 

• Ingabe bobani balabo bantfu lababonakala babukeleka phansi? 
• Ingabe kungaba ngutiphi tindlela lesingabonakalisa ngato kubantfu kutsi bamcoka kuNkhulunkhulu?  

Sifundvo 3: Tsandza Nkhulunkhulu & 
Tsandza Bomakhelwane 

Umcondvo Lomcoka 
Nkhulunkhulu usibitele kutsandza bomakhelwane betfu sikhombise lutsandvo lwetfu ngaye. Singakhombisa 
lutsandvo kubomakhelwane betfu ngekuhlangabetana netidzingo tabo. 
 
Lokutosentjwentiswa 

1. Tinsita kufundza 
a. Sikeshi SeMvangeli (Emakhopi lamatsatfu) 

Singeniso – Sikeshi seMvangeli 
SIKESHI 
Umyalo Walositako: khetsa emalunga lamatsatfu kulesigungu labatawudlala kulesikeshi lesilandzelako. 
Banikete emakhophi ENSITAKUFUNDZA – Sikeshi seMvangeli. 
 
Lococa Lesingeniso: Lesinye sikhatsi eMakrestu analoku lesikubita kutsi “ngemcondvo loncane welivangeli. 

Bayacondza kutsi kwemukela Jesu kusincumo sekufa nekuphila, kodvwa abacondzi letinye tintfo.  
Kuyangani kutsi bangaboni tidzingo tabomakhelwane babo, umlayeto wabo ulahlekile. Lomuhla 
sitovakashela lonkhe likhaya. Lohlala yedvwa, lophuyile kantsi uyagula (PSP) ulele embedzeni. 
Sivakashi, lesingumvangeli wemzalwane (EV) singenele inkonzo yekehambela imiti sesifikile. 

EV:  Ekhaya! Nikhona lay’khaya? Ngingangena? (Asho angena) 
PSP:  (Asho ngaleliphansi) Ngena… 
EV:  Sawubona! Ngingu_______________lobuya____________________. Ngilapha kutomema wonkhe 

umuntfu kutsi ete ebandleni letfu. INkhosi isibusise ngemvuselelo lenemandla. Angiboni kutsi 
ungagejwa ngiyo. 

PSP:  (Asho acuma nelivi leliphansi) Angeke ngikhone kuta… angikhoni kusukuma 
kulombhedze…ngiyagula…ngalahlekelwa ngumsebenti… anginamali yekutsenga imitsi kudla 
nekukhokhela indlu… 

EV: Leto tinkinga letikhulu, kodvwa ngiyamati lonetimphendvulo tatotonkhe letinkinga lobhekene nato. 
Wamamukela yini Jesi Krestu njengemsindzisi wemphilo yakho na? 

PSP: (Asho ngaleliphansi) Umndeni wami nebangani bami bangishiya nangicala kugula nangalesikhatsi 
ngiphelelwa ngumsebenti… Ukhona longangisi lebandleni lakho? Ngiyacela?...  

EV: Lusito longalutfola lutfolakala kunayi incwanjana. Ichaza ngenjongo yaNkhulunkhulu ngemphilo 
yakho. Uyati kutsi akusiyo intsandvo yakhe kutsi ulale la. Tsatsa loku ufundze, bese uthandaza 
umthandazo wesoni, ukholwe. 

PSP: (Aphelelwa ngemandla) Angenke ngikhone ngite emandla… (wema kukhuluma, alele angasanyakati) 
EV:  (Amhlola kutsi usabhakuta yini) Usaphila! Akabongwe NKhulunkhulu, Ngifike ngesikhatsi lesikahle 

sekutofakaza!  Ngitoshiya lobhukwana. Kuncono ngihambe ngichubekele nakuleminye imiphefumulo 
lelahlekile. (Asho akhuluma kakhulu endlebeni yaPSP) Sitakuthandazela. Ukhumbulekutsi Jesu 
uyimphendvulo (Asho ahamba) 

PSP:  (Abe ambuka ahamba, asho acuma) Ohhhhhhhhhh…… 
(Ungenti lokunye – noma ngukuphi lokubonakala kufanele) 

KUCOCISANA KWESIGUNGU LESIKHULU 
• Kwentekeni esikeshini? 
• Uke wababona noma wabati bantfu labateka tindzaba telivangeli kanje? 
• Laphumelela kanjani esikhatsini lesidze 
• Ungayicatsanisa kanjani lendlela le yekuvangela kunaleyo yaJesu? 

 
Ubhalo ukubeka ngalokusebaleni kutsi Nkhulunkhulu uyabanaka bantfu labalimele – natsi kufanele. 
Lokungukona kusiniketa umcondvo wekusisita ekucondzeni inhlitiyo yaNkhulunkhu kutfolakala emiyalweni 
yaJesu. 
 

Kutfunywa Lokukhulu 

KUCOCISANA NESIGUNGU LESINCANE  
Umyalo Walositako: Bhala lendzaba ebhodini. Sigungu asibuke sitfungo semavesi ngasinye ngasinye bese 
niphendvula lemibuto. 
 
Fundza lamavesi lalandzelako. Ngutiphi letintfo letimbili lesiyalwe kutsi sitente? 
Matewu 22:36-40 Lukha 10:27 
 
Fundza lamavesi lalandzelako. Lamavesi abala nje kunye kuletintfo letimbili letingetulu. Ngukuphi? 
Matewu 7:12   Roma 13:9  Galathiya 5:14 
 
LETSA UMBIKO 
 
Nguyiphi lemiyalo lemibili lesiyibona kulesitfungo salamvesi? 

• Tsandza Nkhulunkhulu 
• Tsandza bomakhelwane 

Utsi Jesu ngumuphi umyalo lomkhulu kulena lemibili? (Fundza futsi Matewu 22:37-38) 
• Tsandza Nkhulunkhulu 

Uma uMtsetfo nebaProfethi bafincwa ngumtsetfo munye, ingabe ngumuphi lowomtsetfo 
• Tsandza makhelwane 

Ingabe ucabanga kutsi kwabangelwa yini kutsi Jesu afince uMtsetfo nebaProfethi asebentisa lomyalo? 
• Uma bangayisongi ngekutsi sibonakalisa lutsandvo lwaNkhulunkhulu ngetento tetfu, ngako buyelani 

kulombuto ekugcine kwesifundvo. 
 

Kutsandza Tsandza Makhelwane 

KUCOCISANA KWESIGUNGU LESIKHULU 
Fundza I Johane 3:17, I Johane 4:20, and naJakobe 1:27.  

• Lamavesi asifundzisani ngekutsandza makhelwane? 
 

KUCOCISANA KWESIGUNGU LESIKHULU 
Yini budlelwane phakatsi kwelutsandvo lwaNkhulunkhulu nekusukuma kwetfu sihlangabetane netidzingo 
tebantfu.  

• Uma siyamtsandza Nkhulunkhulu, ngako sitawubonakalisa ngekutsandza makhelwane wetfu. Uma 
sitsi siyamtsandza Nkhulunkhulu, kodvwa singamtsandzi makhelwane wetfu, ngako kuyakhomba kutsi 
asimtsandzi Nkhulunkhulu ngeliciniso. 

Kuyenteka yini kutsi uhlephulelane lutsandvo lwaNKhulunkhulu ube ungabasiti bantfu ngetidzingo tabo? 
• No Cha 

 
Singebafudzi baJesu yini uma singahlanganyeli netidzingo tebantfu enhlalakahleni yabo nasenyameni--
nekwetikamoya 

• Cha. Uma sibuka umfanekiso wetimvu netmbuti, lesikwentako nalesingakwenti kuyasehlukanisa 
ngalokucacako. “Ngangilambile wanginika lengingakudla, ngangomile wanginika kwekunatsa…” 
(Matewu 25:35). Jesu uyasikhombisa ngalokuphelele kulomfanekiso kutsi usibhekile kutsi sinakekele 
tidzingo talabo lesisendvute nabo uma sibalandzeli bakhe sibili. 

 

Siphambano  

Umyalo Walositako: Dvweba sitfombe sesiphambano ebhodini 
njengoba sibhaliwe. Chaza lesitfombe kulesigungu. 
 
Lomdvwebo wakhelwe kusita tsine kutsi sikhumbule lomgomo. 
Lelilayini leliya etulu limelele budlelwane betfu naNKhulunkhulu. 
Ngulelilayini lelikhulu. 
 
Lelilayini lelivundlako limelele budlelwane betfu nalabanye. Leli 
lelivundlako lisekelwe nguleli lelibheke etulu. Ngaphandle kwaleli 
lelibheke etulu, lelilelivundlile lingaba sebumatimeni kutimela. Loku 
kuliciniso hhayi nje ngalesitfombe kodvwa nangemphilo yetfu. 
Sidzinga Nkhulunkhulu asisite sibe nebudlelwane lobuhle nalabanye. 
 

Ngubani Makhelwane wakho 

Umyalo Walositako: Kulesibhizi ngako, utawufundza indzaba yeMsamariya lolungile, kutsi bantfu beliklasi 
bakubonakalis loko ngetent. Cela bantfu labatawumelela labo labavela kulendzaba. Kudzingeka labasikhombisa 
kutolekelela kukhombisa lendzaba: Yinye indvodza, timbili tigebengu, munye umpristi, munye umlevi, munye 
umsamariya, sinye sisebenti. 
 
Lomunye wabuta Jesu watsi, “Ngingentani kuze ngibe nekuphila lokuphakadze?” ( lokusho kutsi, Ngingangena 
njani eZulwini?”)  Jesu wamtjela tintfo letimbili letidzingekile—kutsi sitsandza Nkhulunkhulu futsi sitsandza 
nabomakhelwane betfu. Lomuntfu wase uyabuta watsi, “Ngubani makhelwane wami?”  Jesu wamphendvula 
nganayi indzaba lelandzelako. 
 
Fundza Lukha 10:30-37. 
 
KUCOCISANA KWESIGUNGU LESIKHULU 

• UMsamariya lolungile ebemati yini lolobekaphansi? 
• Wentani loMsamariya lolungile nakabona lomuntfu? Kwakwehluke ngani kunalabanye? 
• Walukhombisa kanjani litsandvo umsamariya lolungile kumakhelwane wakhe? Wenta nje lokwenele 

noma lokungetulu kwalokubhekekile 
• Lendzaba isifundzisa kutsi bobani bomakhelwane betfu? 
• Sifundza kutsi singalubonakalisa kanjani lutsandvo kumakhelwane wetfu? 

  

Kwenta Lokuvile 
Cabanga ngebantfu lobabona njalonjalo. Yini nje intfo yinye longayentela umuntfu lotsite?  

Budlelwane betfu 
naNkhulunkhulu 

Budlelwane 
betfu nemuntfu 

Sifundvo 4: Kukhula Kutotonkhe 
Tihlangotsi 

 
Umcondvo lodlelele  
Jesu wakhula etihlangotsini letine—umtimba, kamoya, kwihlalakakahle, nasengcondvweni. Natsi siyadzinga 
kukhula kuletinnhlangotsi totine futsi kungasita ummango nelibandla letfu kutsi likhule ngalokufanako. 
 
Kutosetjentiswa 

1. Lihlahlandlela leMfundzi: 
a. Luka 2:52 Lishathi (yinye ngemfundzi) 

2. Sicephu lesincane seliphepha lesicoshiwe noma sibekwe kuposta noma ebhodini lelimhlophe. 
 

Singeniso  

KUCOCISANA KWESIGUNGU LESINCANE 
• Umntfwana udzinga enteni kuze atokhula nakaphakatsi kwemnyaka 0 kuya ku 18 

 

Umyalo Walositako: Bhala timphendvulo talesigungu ephepheni lelincane (utawasebentisa lamaphepha 
kulokulandzelako) uma bangenato tibonelo letisukela kuletinfo letine (buka ngentasi), bakhutsate ngekubanika 
Sibonelo. Sibonelo: Kuphila nalabanye: ngabe ucabanga kutsi lomuntfu udzinga umndeni noma umuntfu 
longamtsandza 
 

Lukha 2:52 

Fundza Lukha 2:52: “futsi Jesu wakhula ngenhlakanipho nangesicu, nangemusa waNkhulunkhulu nebantfu.” 
 
Wakhula kutiphi tindle letine Jesu? Ngumaphi emagama lavamile lachaza lenhlobo lengu 4 yekukhula? 

• Inhlakanipho    umcondvo 
• Sicu     Ngekwemtimba 
• Kutsandvwa nguNkhulunkhulu  Ngekukamoya 
• Kutsandvwa Bantfu   Kutekuphilisana  

 
Umyalo Walositako: Bhala lamagama lamane lavamile kwiposta noma ebhodi lelimhlophe. Tsatsa lamakhadi. 
Sebentisa lamapheshana lamancane lentiwe nasetfula lesifundvo bese ucela lesigungu siwahlele 
ngekucondzana kwawo. 
 
NjengaJesu sifuna kukhula kuletindzawo letine. Singasebentisa kukhula kwaJesu njengesitfombe kucabanga 
ngendlela bantfu labafanele bakhule ngayo. 
 

Kukhula KwaJesu 

KUCOCISANA KWESIGUNGU LESIKHULU 
1. Kwakungutiphi letimo Jesu lakhula kuto letatingekwenyama/tengcondvo/tekuphila emmangweni. 

(Waya yini enyuvesi? Ebenaye yini gesi endlini yakhe? Abenako kudla lokwenele? Ebekhona yini 
kufundza nekubhala? Ebenabo yini Batali?) 

• Jesu wakhulela emndenini lophuyile. Bebanikela umnikelo wemajuba lamabili. (Buka 
Lukha 2:24 na Levi 12:8.) 

• Kodvwa noko abenako kudla lokwanele. Babe wakhe ebesebenta, anemndeni 
lotsandzanako. 

• Waphindze wafundza kubhala nekufundza enta tifundvo takhe esinagogweni. 
2. Ngabe Jesu ebenako konkhe yini lokwakungamenta aphelelise injongo yaNkhulunkhulu? 

• Johane 17:4 uyasitjela kutsi Jesu wawucedza umsebenti Nkhulunkhulu labemnike wona. 
Wakhona kufeza tinhloso taNkhulunkhulu 

3. Yingcebo lengakanani lefunekako kute ufeze tihloso taNkhulunkhulu  
• Jesu ebephuyile, kodvwa wakhona kufeza tinjongo taNkhulunkhulu ngemphilo Yakhe. 

4. Jesu wakhula etinhlangotsini letine. Singakhona kusita labanye nabo bakhule kuletinhlangotsi? 
Kanjani 

• Yebo, letinhlangotsi totine tisiniketa sitfombe lesingasisebentisa kusita labanye? 
• Kukhula kuletinhlangotsi totine kuyinchubo letsatsa sikhatsi. 

5. Kukhula kwaJesu kwenteka ngesikhashana nje, noma kwatsatsa sikhatsi 
• Kukhula kwakhe kwatsatsa sikhatsi – iminyaka lelinganiselwa ku 30 

6. Uma ngabe kutfutfuka kwaJesu kwatsatsa iminyaka leminyenti kangaka, singakanani ke sikhatsi 
lesidzingwa ngulabanye bantfu kuze batfutfuke nabo. Singakanani sikhatsi lesifanele sisilungise kutjala 
kutfutfukisa bantfu? 

• Kutsatsa sikhatsi kutsi bantfu batfutfuke. Uma sifuna kubasita asilungele ke kucitsa 
emahora lamanengi eminyakeni. 

 

Lesitakwenta Emphilweni Yetfu 

Asidzingi nje kuphela kutfutfuka kuletinhlangotsi totine, kodvwa nekusita labanye kuletinhlangotsi totine. 
 
Umyalo Walositako: Niketa ngamunye ikhophi yelishathi laLukha 2:52 (LIHLAHLANDLELA LEMFUNDZI). Uma 
kute emakhophi alelishathi, bhala lelishathi ebhodini besi bafundzi batibhalela bona ephepheni. 
 
Kwekucala, gwalisa kulelishathi ngekunika tibonelo kutsi ungakhula kanjani kuletinhlangotsi ngayinye, 
ukhutsate nemndeni wakho, libandla, nemmango kutsi nawo ukhule kuletindzawo. 
 
Khumbula ku… 

• Khetsa tintfo letingentiwa evikini? Nawukhetsa intfo lenkhulu, kutabalukhuni kuyicedza, bese 
umphumela ucedzana emandla. Khetsa lokuncane kuze ube nemphumelelo, lokwenta kutsi 
ungakhetsa lokunye nasevikini lelitako. 

• Khetsa intfo longayenti manje. 
 
Sigungu Lesibamba Kancane Ekufundzeni—uma kulukhuni kutsi lesigungu sigcwlise lithebula ngako cocisanani 
ngaletindzawo letilandzelako 

• Cabanga tindlela tekukhula kuletinhlangotsi totine. Ngabe ngutiphi letinye taletintfo lesingakatenti? 
• Think about your church—who could you help to grow in one of the four areas? What could you do? 
• Cabanga umndeni wakho. Bayakhula yini nabo kuletinhlangotsi totine? Yini longayenta kuleliviki 

kusita umndeni wakho noma lilunga lemndeni kutsi likhule kuletingoni tekukhula.? 
• Cabanga ngelibandla -- ungasita bani kutsi akhule kuletinhlangotsi totine? Ungentani? 
• Cabanga ummango – ngubani longamsita kutsi akhule kuletinhlangotsi totine? Ungentani ini? 

Gwalisa kuyoyonkhe leshathi ngemicondvo longasita umndeni, libandla, nemmango kutsi ukhule 
kuletinhlangotsi Jesu lakhula kuto 
 
Umyalo Walositako: Nika bafundzi sikhasti bacabange. Kumcoka kutsi babe nesikhatsi sekutfola imicondvo 
lemihle kunekutsi bajahe kucabanga ngemcondvo wekucala labangawenta. 
 
Batsi bangacedza, cela emavolontiya ahlephulele liklasi imicondvo yabo. Buta kutsi akhona yini emabhokisi   
lekumatima kuwatfolela tibonelo ubone nekutsi lesigungu singakwati yini kucabanga ngetibonelo letinhle 
sikanyekanye. (Uma singekho sikhatsi lesenele sekutsi wonkhe umuntfu acedze, khutsata bafundzi kutsi 
bayokusebentela ekhaya bachubeke nekukusebenta.) 
 
 

 
 

Siphetfo 

KUCOCISANA KWESIGUNGU LESINCANE ( 2-3 WEBANTFU) 
Ngesigungu sebantfu langu 2-3 (bangabi ngetulu kwa 3), bhungani kutsi ngukuphi lenitinikela kukwenta. 
Thandazelanani kute Nkhulunkhulu aninike emandla kute nihlale ninenshisekelo njalonjalo.  

Lokucuketfwe Tindzawo lapho Jesu Akhula Kuto 

Kukhula   Inhlakanipho Umtimba Kamoya inhlakahle 

Lucobo 

Fundza incwadzi 
noma incwanjana 
letakufundzisa 
lokutsite 
 
 

Tsatsani luhambo 
loludze  

Tsatsa sigamu 
selusuku uyosicitsa 
emthandazweni 

Tfumela 
incwanjana 
kumngani 
yekumkhutsata 

Umndeni 

Cocisanani ngetaga 
letimbili nemndeni 
wakho 

Geza titja 
emvakwekudla 
kwemndnei 

Hola umndeni 
wakho 
emthandazweni 
wawo onkhe 
malanga 

Tsatsa umkakho 
niyoshaywa 
ngumoya 
(bangekho 
bantfwana) 

Libandla 

Ngemsombuluko 
buyeketa 
inshumayelo 
uyicondzanise 
naweyangelisotfo 

Lungisa lapho 
kuhanjwa khona  
embikwelisontfo 

Thandazela onkhe 
malanga umfundisi 
nebaholi belibandla 

Mema emalunga 
elibandla 
batonatsa likhofi 
ekhaya kakho 

Ummamango 
 

Khulumisa tinkinga 
temmango kanye 
nemholi wawo 

ubutsa tibi 
ngakubomakhelwa
ne  

Mema 
bomakhelwane 
ngakhisimusi 
ekhaya lakho 

Dlala ibhola 
nebantfwana 
babomakhelwane 

Sifundvo 5 Nkhulunkhulu ufuna Libandla 
Lisite 

 
Umcondvo Lomcoka 
Libandla libitelwe kutsandza ummango ngetento, ikakhulu ngekuhlangebetana netidzingo talabaphuyile. 
 
Lokutosentjetiswa 

1. Emaphepha – etigungwini letine sisinye sitfola mabili emakhasi. 
2. Lihlahlandlela Lemfundzi:  

a. Tindlela tekusita (ikhophi yinye ngesigungu) 

Singeniso 
KUCOCISANA KWESIGUNGU LESINCANE (4 WEBANTFU) 
Bhala luhla letintfo letentiwa libandla. (Dvweba lokutawumelela ngakunye lokutawentiwa nakunesidzingo) 
 
Umyalo walositako:  
Nasekuphelile, cela letigungu babuke loluhla bese bamake kuloluhla tintfo letilungela bantfu labaya 
esontfweni noma labo labangayi. Bangakhi labakuletinhlangotsi ngayinye. Bese umaka letotitfo letehlukene 
lekufaneke kubhekane nato kulabo labaphuyile nalabadzingile. Bangakhi labo? 
 
KUCOCISANA KWESIGUNGU LESIKHULU 

1. Bantfu bemmango balitsatsanjani libandla? 
2. Bantfu bemmango balicabanga kutsi lentani libandla? 
3. Bantfu bemmango bacabangani ngemaKrestu 
4. bemmango bayafuna yini kuta esontfweni noma udzinga kuhamba kuyobamema? 
5. Ucabanga kutsi bantfu bemmango bangativela njani nakungatsiwa libandla alisekho? 
6. Ucabanga kutsi Nkhulunkhulu kungamjabulisa loko? 

 

Isaya 58 
Isaya ebebhalela baka Israyeli, nebantfu baNkhulunkhulu. Basibonelo selibandla namuhla. 
 
Fundza Isaya 58:1-10 bese niyacocisana.  

• Babentani labantfu? 
• Wentani Nkhulunkhulu kulabantfu 
• Nkhulunkhulu wase wentelani kanjani? 

 
KUCOCISANA KWESIGUNGU LESINCANE (4-5 WEBANTFU) 
Cela sigungu ngasinye kutsi sifince lesahluko ngekutsi sidvwebe sitfombe noma sibhale umusho. Nangabe 
sigungu sestfulile umusho noma sitfombe, babute kutsi bacabanga kutsi lemicondvo isho kutsini ebandleni 
lomuhla. 
 

Lutswayi NeKukhanya  
KUCOCISANA KWESIGUNGU LESINCANE NOMA LESIKHULU 
Fundza Matewu 5:13.  

• Lusentjetiswa kuphi luswayi? 
• Luyahlanta, lugcine tintfo tingaboli, lukwete nekunambitseka  

• Ukushiso yini Jesu kumaKrestu kutsi “niluswayi lwemhlaba” 
• Kufanele sibe nesimilo lesihle etindzaweni lapho sihlala khona. Kufanele siletse similo 

lesihlantako futsi sigcine ummango wetfu ungonakali. Lokusho kutsi sifanele siyibone 
imimmango yetfu iba nguloku Nkhulunkhulu lafuna ibe ngiko, kunganciphi. 

• Njengoba neluswayi loluncane luyakugucula kunambitseka kwekudla, lidlazana 
lemaKrestu bungevakalela bukhona babo emmangweni. 

 
Fundza Matewu 5:14-16. 

• Singakhanya njani kakhulu? 
• Ngekwenta tento letinhle. 

• Kutaba yini umphumela waletento letihle 
• Babe wetfu losezulwini utawukhazimuliswa 

 

Tindzaba Teluswayi Nekukhanya 

KUCOCISANA KWESIGUNGU LESIKHULU 
Fundza indzaba yekucala – Sarisi (ingubo) yesifazane semaHindu 
Emalunga elibandla kulelibandla batibona bayinkholo lencane legcilatekile. Babesaba kushumayela ngaphandle 
kwemmango wemaKrestu emvakwekuba sebafundzile kutsi bafanele balubonakalise lutsandvo lwaKrestu 
nakuwo wonkhe ummango, umelusi wabakhutsata labesifazane balabandleni kutsi bayotfungatsa labadzingile 
emmangweni kuleliviki lelitako. 
Enkonzweni yeliviki lelitako, labesifazane babika kutsi batfole 12 webesifazane bemaHindu leloyo naloyo 
unengubo yinye yesari. Ehlobo nakushisa, lengubo ifanele iwashwe onkhe malanga. Uma wesifazane anesari 
yinye, uhlala endllini kuze kome lebeyiwashiwe. Umelusi wabuta kutsi kute yini wesifazane lonetingubo 
letintsatfu langatinikela kulaba besifazane bemaHindu. Labenele besifazane bavolontiya kuhlangabeta 
lesidzingo lekubikwe ngaso. Evikini lelilandzelako, labesifazane basebandleni bavakashela labesifazane 
labanengubo yinye yesari, bafike babanika yesibili isari. Besifazane bemaHindu batfokota ngalesento bacela 
labesifazane bemaKrestu kutsi babathantazele. Kwatsi nalaba labatetfwele besifazane bemaHindu bacela 
kulaba kutsi babathantazelele nalabantfwana babo labasengakatalwa. 
 
Fundza indzaba yesibili – Emanti emmango 
Kulenye indzawo bantfu bebete emanti kahle. Sebevile ngenshisekelo yaNKhulunkhulu yekutsi libandla lisite 
ummango, buhloli belibandla bancuma kutsi buyobona kutsi bangasihlanganisa njani lesidzingo semanti. 
Batfola indzawo labangachasha khona imishini yekugubha emanti. Bantfu bacala ngekuwala lomcondvo-
bacabanga kutsi atawujula. Uma agujwe ngetandla, batibuta kutsi kuyangani kutsi akugujwanga ngesikhatsi 
lesendlule? Noko buholi belibandla bancuma kutsi buzame.  Bachasha umshini lolimitha logocekako 
lonekudvonsa. Bawungenela ummango bacala ngekuwagubha ngekhatsi emvakwendlu yekukhontela. Wonkhe 
muntfu wajabula nakufikwa kuwo ebangeni leling 45 feet noma 13.7 wemamitha 
 
Kodvwa laba labangakhonti abajabulani. Bacabanga kutsi lamalunga elibandla atatidlela wona lamantin. 
Esikhundleni saloko, libandla lamema sive kutsi sibuye sitohlanganyela kulesibusiso salemphumelelo 
wemtfombo. Masinyane labamelele tigodzi tangasemmangweni wasemakhaya base bacal kucela buholi 
belibandla kutsi libagubhele nabo imitfombo etindzaweni tangakubo. Libandla lasukumela etulu. Ngetulu nje 
kancane kwemnyaka, tiyalu letingu 15 tase tigutjwe ngetandla—yayijule nga 80feet. 

Bantfu bayitfokotela kakhulu lendlela libandla lelakhombisa lutsandvo lwaNkhulunkhulu kwatsi nalibandla 
nalimema ummango kutsi utokuva umlayeto welutsandvo lwaNKhulunkhulu, indlu yagcwala bantfu labebafisa 
kwati ngaNkhulunkhulu nalabantfu labente kube nemanti. 
 
KUCOCISANA KWESIGUNGU LESIKHULU 

• Entani lamabandla? 
• Ebenotsile yini lamabandla? 
• Basebentisa ini kwenta lomsebenti 
• Batentelani letintfo labatenta? 
• Kwaba yini umtselela wesento sabo? 

 

Imvu neTimbuti– Matewu 25:31-46 
KUCOCISANA KWESIGUNGU LESIKHULU 
Umyalo Walositako: Sita bafundzi kutsi babone loku lokugcizelelwako kulendzima kumayelana netintfo 
letiphatsekako. Jesu akashongo kutsi “Ngangilambile wanginika incwajana yemavesi.” Noma atsi “ngangigula 
wangitfumelela ithephu yenshumayelo. Tindzingo letiphatsekako taticatululwa ngalokuphatsekako. 
 
Fundza Matewu 25:31-46. 

1. Kwakuyini umehluko phakatsi kwemvu netimbuti.? 
2. Yini yetintfo letentiwa timvu? Ngabe tintfo takomoya noma tintfo letiphatsekako? 
3. Ingabe libandla lakho litenta kanengi kangakanani letintfo letibalwe nguJesu? 
4. Ingabe kungaba ngumuphi umtselela emmangweni wakini uma onkhe emalunga elibandla lakho ente 

letintfo leti. 
• Bekutaba nemphumela lomuhle ebandleni. 
• Timphilo titawuba ncono. 
• Batawuvulekela kufundza ngaNkhulunkhulu. 

 

Tindlela Tekusita Labanye 
SIGUNGU LESINCANE SEKUBONISANA 
Cabanga ngemibono letsite kutsi libandla lingasita njani bantfu labakuletimo – indlala, koma, bungcunu, 
kweswela indzawo yekuhlala, kugula, kuboshwa. Sebentisa tindlela kuHelp Chart nisebente kanye nabo 
kugcwalisa lelishathi (LIHLAHLANDLELA LEMFUNDZI) 

Sifundvo 6: Ngabe Ngutiphi Tidzingo 
Lesingatihlangabeta 

 
Umcondvo Lomkcoka 
Nkhulunkhulu ufuna kuhlangabeta lonkhe luhlangotsi lwetinkhinga emmangweni yetfu. Unetinhloso letinhle 
ngemmango wetfu. 
 
Lokutosetjentiswa 

1. Lihlahlandlela Lemfundzi:  
a. Umfundisi Wong (ikhophi yinye ngesigungu) 
b. Jose naMariya (ikhophi yinye ngesigungu) 

 

Umbono weMfundisi Wong 

KUCOCISANA KWESIGUNGU LESIKHULU 
Umyalo Walositako: Chazela liklasi kutsi utalitjela indzaba. Emvakwekulalela badzinga kulalela nati 
timphendvulo talemibuzo lelandzelako. 

• Ngutiphi tinkinga letatfolakala emmangweni weMfundisi Wong? 
• Kwakunguyiphi inhloso yaNKhulunkhulu ngalommango? Buka ngayinye inkinga bese ubuka 

lelokhambi lelakhonjiswa nguJesu. 
• Jesu wamtjela kutsi enteni uMfundisi Wong? 

 
Fundza Indzaba yeMfundisi Wong 
Kwake kwabakhona umfundisi kulelinye libandla lelincane emacentselweni laphuyile elidolobha lelikhulu. 
Ligama lakhe kwakungu Wong. Wong wahamba wayohlala kulendzawo ngoba abetivele ngalokugcwele 
emoyeni wakhe kutsi Nkhulunkhulu umtfumele kulendzawo. Lelibandla belinelinani lebantfu lelingu 40. liningi 
babo kwakubesifazane nebantfwana. Wong bekasebenta imisebenti lemibili. Wenta konkhe lokusemandleni 
akhe kuhola lelibandla lelincane, waphinde watfola lomunye umsebenti ukute atokhona kondla umkakhe 
nebantfwana bakhe lababili. 
 
Ngalelinye lilanga, njengenjwayelo, wavuka entsatsakusa atokuba nesikhatsi lesikhetsekile naNkulunkulu. 
Wavuka wagcoka, waphuma kulelikhethini belehlukanisa indawo yekulala neyekuhlala kulendlu yinye yabo 
bebahlala kuyo nemkakhe nebantfwana. Wakhanyisa sibane sakhe. Wacala wafunda eBhayibhelini lakhe.  
Kuleyontsatsa kusa ebefundza ku Isaya, sehluko sika 58, asafunda weva kukhala kwaNkulunkulu ngendlela 
lafuna amkhonte ngayo.  
 
Akusiyo yini indlela yekuzila lengiyikhetsile mine Nkulunkulu lena: akusiko yini kutfukulula tibopho tebubi, 
nekukhumula tintsambo telijoko nekukhulula labacindzetelwe, nekwephula onkhe emajoke, akusiko yini 
kuhlephulelana kudla kwakho nalabalambile, nekulalisa tihambi endlini yakho, nekutsi nawubona lohlubulile 
umembulele, ungagucukeli labo labayinyama nengati yakho. 
 
Wong akabanga asachubeka nekufundza. Inhlitiyo yakhe nengcondvo yakhe kwangabi nekuthula. Nangabe 
Nkhulunkhulu ubatsandza kangaka labeswele, kungani yena atikhanda asenhluphekweni nekweswela 
lokungaka lokwakwephula noma kudzabukisa inhlitiyo yakhe. Bekati konkhe kuhlupheka kwemmango wakibo 
nendlela bebabanebulukhuni bekuphila. Bebacindzeteleke impela. Kwayena Wong bekaba nebulukhuni 

bekondla umndeni wakhe futsi imvamisa yesikhatsi angakhoni kubatsengela imitsi bebawudzinga. Wacabanga 
kutsi uphi Nkhulunkhulu? lebatsandza kuyifunda yayingahambisana noma ifananiswe njani netidzingo 
temmango wangakibo.   
 
Asakhatsatekile nalemicabango lekwaba khona lonconcotsako emnyango.’’Ingabe kungaba ngubani lona 
lonconcotsza ekuseni kangaka’’ Wong acabanga. Wase uya emnyango wabuta kutsi ngubani lonconcotsako. 
Liphimbo lalona bekangaphandle laphendula latsi ‘nginguJesu, Wong. ‘’Ungubani kahle kahle’’, kubuta Wong. 
Liphimbo lalingephandle laphendula latsi nginguJesu. Ngite ngoba ngikuvile kukhala kwenhlitiyo yakho. 
Ngifuna ungikhombise kutsi ukhatsatwa yini. 
 
Leliphimbo lalivakala lingulelicinisile. Wong wase uvula umnyango wakhe. Bekusesemnyama, Wong wabona 
umufanekiso kuphela kodvwa lobefana nalona bekahlala acabanga Jesu kutsi angaba njengawo. ‘’Ngena 
Nkhosi’’, kusho Wong. ‘’Chake Wong ngifuna uhambe nami ungikhombe ummango wakho ungikhombe 
konkhe lokukukhatsata ngawo nalokuphula inhlitiyo yakho ngawo’’Asesemangele, wavuma Wong, kodwa 
kumele sihambe ngebunono lokukhulu Besolo lina kakhulu ngako kunengi kungcola lokukhona ngenca yekutsi 
site imithoyi leminengi. 
 
Basahamba etitaladini talommango, Wong abecocela Jesu ngetindzaba taletindlu bebatengca. Kuleya 
bekuhlala umfati lowatitsengisa kute bantfwana bakhe badle. Kulomkhukhu loya lolandzelako, 
bekunesidzakwa sendvodza lebesishaya umfati waso nebantfwabaso sonkhe sikhatsi idzakiwe lobekwakuyintfo 
lebeyenteka cishe sonkhe sikhatsi. Lapha ngesheya kwakulikhaya lalobekangamele lommango wetfu, idvodza 
leyayisikhohlakali lesikhulu sikhwabanisa imali lammangweni itsembisa ummango kuwufakela gesi – idzakwa 
futsi igembula ngayo lemali. 
 
Bendlula indzawo yayivulekile emkhatsini walommango. Lendawo kwakufanele kube yidzawo yekwakha indlu 
yemphatsi kodwa yaseyigcwele kungcola lokunengi lokwakunuka kabi nemagundwane lasabekako. ‘’Uyayibona 
lendlu leya’’, kubuta Wong akhombise sandla sakhe emkhukhwini lowasuseceleni kwentsaba.’’Kunemfati 
nebantfwana labahlala lapha. Luphahla lwalendlu leya luyanetsa kakhulu. Bahlupheka kakhulu. Banalokuncane 
kudla nekwekugcoka, bahlala bagula njalo cishe sonkhe sikhatsi. ‘Ngalesikhatsi lesi laba lababili 
besebangasekugcineni kwalentsaba yalommango. Wong wakhomba sandla sakhe endzaweni lesigaba. Watsi 
“Lapha entansi - ngulapho lomfati nebantfwabakhe bahamba bate bafike khona kutewukha emanti. Washo 
nekutsi vele kute emanti kulendzawo. 
 
Asajika likona Wong, weva sililo lesincane. Wabheka emuva afuna kubona kutsi sichamukaphi wakhanda kutsi 
kwakukhala Jesu. Wong wabona kutsi letintfo letatiphula inhlitiyo yakhe naJesu tiyayephula neyakhe. Wase 
uyacala uyakhuluma kodwa Jesu welula umkhono wakhe wawugaca kuWong, wambuka wase utsi, ‘’Wong 
ngifuna kukukhomba tinhloso tami lenginato ngalommango wakini. 
 
Kusesenjalo, Wong watikhandza sabuka ummango wakhe. Jesu wase ucala uyakhuluma futsi. Wong abetibona 
tonkhe letintfo Jesu bekatichaza - tatenteka. Jesu wakhuluma ngebantfu basesontfweni laWong - njengobe 
bebeswele ngalendlela bebaswele ngayo kepha bebakhona kucembulelana baphane loko bebanako bodwana. 
Ngelilanga bebabeka noma bagcine lilayisi lelincane balifake ebhodleleni. Ekugcineni kweliviki, wonkhe muntfu 
bekaba nalo libhodlela leligcwele lelayisi lebebalimikisa esontfweni bayopha labo labete, ngegama likaJesu. 
Bebenta kanjalo futsi nangensipho. Bafati balelisontfo bebavakashela njalo bafelokati balendzawo babasite 
ngekubawashela banakekele bantfwababo nabagula. 
 
Jesu wakhuluma ngendzaba yemsebenti, Wong wabona kutsi bantfu balommango bebanawo umsebenti 
nanobe bekungasiwo lowo loholela kakhulu kodwa bebakhona kondla imindeni yabo bente nakokonkhe 
lokwakumcoka. Jesu wakhuluma ngekwakha, Wong wabona imikhukhu leyayingenisa imvula nemakhata 

ishintja iba tindlu, hhayi letatisecophelweni lelisetulu kopha tindlu lebetitinhle tiphephile futsi tihlobile. Jesu 
wakhuluma ngemanti, khonalapho kwavele kwaba nemaphayiphi lamakhulu etindzaweni letitsite lapho khona 
bafati nebantfwana bebakhona kutfola emanti lahlobile. Jesu wakhuluma ngekuhlanteka, Wong wabona 
imigodzi yetibi, hhayi kuwowonkhe umuti kodwa etindaweni lapho khona wonkhe umuntfu bekakhona 
kufinyelela khona. Lokungcola lokunengi lokwakusekhatsi nalommango kwavele kwanyamalala, esikhundleni 
sako kwaba netihlahlanyana letincane nebantfwana bebajabulile badlala ibhola. Jesu wakhuluma ngetimphilo 
tebantfu letatiguculekile. Wong wabona lomake bekatsengisa umtimba kute ondle bantfwabakhe sekondla 
bantfwabakhe ngemali yemsebenti lowawuhloniphekile. Lesidzakwa sendvodza sona besasiyindvodza 
lewutsandako umdeni wayo. Lomengameli wemmango yena besekangakhwabanisi imali yebantfu bemmango 
kodwa abesayisebentisa ngendlela lengiyo isita ummango. Jesu wase utsi’’ Wong buka nali libandla’’, walibuka 
Wong. Laligcwele, kwakunemadvodza lombala, bantfu bebajabule impela. Bebabonga Nkhulunkhulu babonga 
nemusa wakhe. Wong wabonakala asamile, ashumayela angumholi ahola bantfu bakhe ngamoya 
nangelutsando lolulungile. Jesu watjela Wong kutsi lombono lona wonkhe lase awubonile ngiwo bekanawo 
ngemmango wakhe, wamtjela kutsi ufuna ahambise lombono kuwowonkhe muntfu emmangweni bese uhola 
lommango ngekusebentisa wona. 
 
Wong wacala kubalisa,” kodwa Nkhosi, siphuyile nje!” “Wong” Jesu wambuta ngelivi lelincane, “Ngubani 
lowahola bantfwana baka Israyeli wabeweta lwandle lolubovu. Ngubani lowandzisa tinkhwa netimfishi wondla 
emadvodza latinkhulungwane letisihlanu kufaka ekhatsi bafati nebantfwana. Ngubani lowandzisa emafutsa 
emfelokati wase Sarephath kwase kwanela kutsi angondla umndeni wakhe iminyaka lemitsatfu yendlala. 
Ngubani lowathulisa lwandle lwaseGalile. “Nguwe Nkhosi”, waphendula Wong. “Manje lalela ke Wong, yenta 
loku lengitsite kwente. Hlephulelana ngaloku lonako, noma kukuncane kangaka. Memetela injongo yami 
kubantfu bakini----- Emoyeni nasenyameni. Ngitobese ngiphilisa live lenu.  
 
Wong weva lichudze likhala, Umkakhe wakhwehlela wase ubheka ngasekhethenini. Wong bekahleli etafuleni, 
kepha sibane sakhe besesicimile. Wong wabuka endlini kutsi utawubona Jesu, kepha akatange abone muntfu. 
Wakhatsateka, “kambe bengiphupha, nome bekungumbono,” kepha akayitfolanga imphendulo, kepha Wong 
akatanga kutsi abevakashelwe nguJesu kungako bese anekucondza lokusha ngenjongo yaNkhulunkhulu 
ngalabaphuyile……. Kantsi futsi watfola umbono lomusha ngekuhola bantfu bakubo kutsi babonakalise 
lutsandvo lwaNkhulunkhulu emphakatsini wakhe.  
 
KUCOCISANA KWESIGUNGU LESINCANE 
Umyalo Walositako: Phindza lemibuto lesekucaleni kwalesifundvo uphindze ucele sigungu sisebente 
ngetigungu letincane tikhulumisana ngaletimphedvulo tabo LIHLAHLANDLELA LEMFUNDZI 
 
YETFULA UMBIKO 
Ufundzeni kulendzaba ya Mfundisi Wong nakulemibuto lenicocisane ngayo 

• Nkhulunkhulu unetinhloso letinhle ngemmango wakhe ngenyama nangokukamoya. 
• Jesu watjela Umfundisi Wong kutsi amemetele tinhloso letinhle temmango wakhe 
• Kuba luphuya akusiyo inkinga kuNkhulunkhulu. Kufanele nje simlalele. 
• Nkhulunkhulu utawuphilisa live letfu uma silandzela tindlela Takhe. 

 

Jose & Maria Luhlolo Lwesehlakalo 

KUCOCISANA KWESIGUNGU LESINCANE 
Umyalo walofundzisako: Niketa ikhophi yinye ya Jose naMariya yelucwaningo KUCONDZISA UMFUNDZI 
kungasinye sigungu. (Ngamunye ngamunye umbuto, Sibonelo setimphendvulo tentiwe luhla ngemagama 
latjekile. Khumbula, kutsi akusito todvwa timphendvulo letikahle, kutsi nje tinguletincono.) 

Asibekise kutsi lommango waJose naMariya uyafana nalowakho. 
 
Indlu yaJose naMariya ishe yangcongca kwangasala lutfo. Itolo, bona nebantfwababo labasihlanu kanye 
netihlobo labahlala nato. Sebalishumi vele lasebahlala kulendlu lencane, ngako sekute indzawo yebantfu 
labangu 7 labangangeteka. Jose ungumlimi, sewuvele ucedzile nekutjala insimu yakhe lencane, noko 
kusenetinyanga letintsatfu kutsi kufike sikhatsi sekuvuna. Wacitsa yonkhe imadlana lebekanayo nakatsenga 
inhlanyelo yalensimi yakhe kwase kutsi konkhe lokunye kwasha kwangcongca. 
 
Ngabe ngutiphi tidzingo talomndeni? 

• Kudla 
• Indlu 
• Kwembatsa 
• Kwekupheka 
• Lapho batawulala khona kusavuswa lendlu leshile 

 
Ngutiphi tintfo letikhona emmangweni longasita ngato? 

• Bantfu 
• Labotofakafaka emandla ekwakhiweni lendlu lensha 
• Bantfu basite ngekuphekela labo labatinikele ngekwakha. 
• Bantfu labatawusita kubona bantfwana 
• Bantfu lata dvudvuta basite lomndeni 
• Bantfu labatawusita ngekugceba lendzawo lapho bekunalendlu leshile. 
• Tikhulu taHHulumende letingaletsa Lusito loluphutfumako. 

• Lokutosetjetiswa 
• Emabhodo nemaphani langasebenti 
• Kudla 
• Kwembatsa  
• Tingubo 

• Lokutosita ekwakheni 
• Lapho kutohlalwa khona 

 

Ummango Wetfu 

KUCOCISANA SIGUNGU LESINCANE 
Uma uyakhona, khutsata lesigungu kutsi sihambe imizuzu lengu 10- 20 emmimmangweni yaso sitikhumbuta 
ngaletinye taletinkinga letikulemimmango yabo. Babese baphendvula nayi imibuzo lelandzelako: 

1. Ngabe ngutiphi tinkinga letisemmangweni wakho? 
2. Ucabanga kutsi yini tinhloso taNkhulunkhulu ngaletimo? 

 
LOKUTAKWENTIWA SIGUNGU LESIKHULU 
Umyalo walofundzisako: Sebentisa tinhlavu kukhetsa ngekuvotela tinkinga letintsatfu taleto tinkinga letigungu 
letititfolile. 
 
Umyalo Ngekuvota Ngembewu:  
Nika wonkhe muntfiu “tinhlavu” letilishumi (ungasebentisa noma ngabe yini: kwekuvungula, emacembe, 
ematje, etc.) bese ucela bawabeke kuletinkinga, babeka letimbewu letinyenti kuletotinkinga letimcoka, bese 
nibala letimbewu kungayinye ngayinye inkinga – lelenetimbewu letinyenti nguleyo lemcoka, lelandzelako 
ngebuningi bembewu ngiyo lemcoka lelandzelako neyesitsatfu kanjalo. 

• Nkhulunkhulu ucela libandla lakho kutsi lenteni? 

 
satsani letinkinga letintsatfu lenititfolile, bese ngayinye ngayiny, khulumani nibonisana ngaleninako 
lokungasita emmangweni. Khulumani ngekutsi kukhona yini bantfu lokutawusetjentiswa, tindleko, kwekwakha 
kutosita kuchache lenkinga. 
 
Thandazani ndzawonye ngaloko lenitse nitakwenta kute nisebentise loko lenicocisene ngako. 

Sifundvo 7: Tibalo teMbuso 
 
Umcondvo Lomcoko 
Ngisho nalabo labaphuye kakhulu bayanikela. Basenta, batawubona Nkhulunkhulu andzisa umsebenti wabo 
ngendlela lamngalisako. 
 
Lokutosetjentiswa 

1. Tinsita Kufundza: 
a. Sitfungo 1: Usaya 40:29 emasayini (5 wemakhasi/ sinye sitfungo) 
b. Sitfungo 2: emalofu langu 5, Timvilophi temfishi letimbili 
c. Sitfungo 3: Elija & imvilophi yelifastelo (ivilophi yinye ngesigungu) 
d. Sitfungo 4: Umfelokati netindibilishi letimbili (Yinye imvilophi ngesigungu) 
e. Sitfungo 5: imvilophi yemfanekiso wemathalenta. (Yinye imvilophi ngesigungu) 

 
Umyalo walofundzisako: kulesifundvo, utabacocela letindzaba letihlanu letisebhayibhelini bese ucela bafundzi 
bakhe basungule “indlela yekubala” yalendzaba basebentise tinsita-kufundza. Uma banelwati loluncane 
ngtibalo sebentisa emakhadi lachaza kutsi bebanani ngaphambili nangamuva. Cela lesigungu sihlele titfombe 
tibe tincumbi letimbili. – kamuva noma nangaphambili. Babute kutsi, “yini umehluko bakatsi kwaletincumbi 
letimbili? Bantfu bahambe njani kusuka encunjini yekucala kuya kuleyesibili?” Nkhulunkhulu nguye 
imphendvulo. Yenta bacondze kutsi lokwandza ngekuphindzaphindzana kubangwa Nkhulunkhulu. 
 

Singeniso: Isaya 40:29  

Uke wanaka yini kutsi libhayibheli linemigomo yetibalo? Kulesifundvo, sitawubuka letinye taletibalo 
letitfolakala ebhayibhelini. 
 
LOKUTAKWENTIWA SIGUNGU LESIKHULU 
Fundza Isaya 40:29. Chaza kutsi lelivesi kutaba ngulelimcoka. 

• Ngubani locinile? Ngubani lobutsaka 
• Nkhulunkhulu usentelani? 
• Singalifaka yini lelivesi kulendlela yetibalo? Asesizameni… 

 
Umyalo Wlositako: Nawunesigungu lesikhulu, bitela ngaphambili bantfu labasihlanu ubanike ngamunye 
ngamunye emagama noma timphawu tetibalo (TINSITA-KUFUNDZA: Likhadi Sitfungo 1 ) Uma kusigungu 
lesincane, beka emakhadi phansi bese nisebenta kanye kanye kutotfola luhla lolukahle 
 

“Butsakatsaka Betfu x Nkhulunkhulu = eMandla 
 

• Singafundzani kulelivesi – “indlela yekubala” 
• NguNkhulunkhulu lowandzisako 
• Ngemandla aNKhulunkhulu lamcoka kakhulu, hhayi butsakatsaka betfu. 

 

Umfana neKudla Kwakhe: Johane 6:1-14  

Umyalo Walositako: Kungayinye ngayinye indzaba kulesifundvo, lungela kucoca indzaba ngendlela 
yekutakhela. 
 



 27 

Kwakunalomunye umfanyana, weva kutsi thishela lodumile uyeta elwandle lase Galile, wafisa kuya ayombona 
nakakhuluma. Wacela make wakhe, kodvwa make wakhe watsi cha. Kwakukukhashane, nekudla kwasemini 
kwasekulunga. Wacela solo ancenga, ekugcineni make wakhe wavuma. Wampakishela kudlanyana kwasemini 
edukwini lakhe wase uyahamba. 
 
Ekugcineni kwakokonkhe watseleka lapho ebeya khona, watfola vele kutsi sekugcwele bantfu. 
Njengabobonkhe bafana, wafuca esicukwini waze wayofika embili. Ekugcineni wayitfola indzawo lapho 
ebekhona kuva kahle lothishela kanye nebalandzeli bakhe. Ebengakholwa ngale ndlela lothishela abekhuluma 
ngayo naletintfo labekatisho. Wakhohlwa nekutsi solo akakudli kudla kwakhe kwasemini. 
 
Ekugcineni, wase uyayiva indlala wakhumbula kudla make wakhe lamphakishele kona. Wabe uyofinyelela kuko 
kancane kancane, azama kutsi angatidonseli emehlo ebantfu. 
 
Masinyane, thishela wacedza wase utsi kubafundzi bakhe abondle bantfu. Umfana wacalata wabona kutsi 
sicuku bese sandze sesifinyelel ku 5,000 wemadvodza kanye nebesifazane nebantfwana labanyenti. “Wow,” 
wamangala, “batawulungiselela kanjani kudla kwebantfu labanengi kangaka. Asemangele, nalaba bebasita 
nabo bacabanga ngalokufanako, lomunye wabuta thishela kutsi batayitsatsaphi imali yekondla sicuku 
lesingaka. Kungabita umholo wencenye yemnyaka kute kungabakhona labangakunambitsa.  
 
Tishela wababuta watsi, “Ninani?” Umfana wacala wafihla kudla kwakhe, kodvwa ebesaphutile. Munye umsiti 
longu Andreya ebesambonile. Watsi “Thishela, lomfana una 1 2 3 4 5 wemalofu esinkhwa netimfishi letimbili.” 
Thishela waphendvula watsi, “tibuyise lakimi”  
 
Ase ungacabange nje kutsi kwentekani emvakwaloko? 
 
Andreya watsi emfaneni, “Thishela ufuna lelantji yakho.” Umfana wavuma kunika Andreya lokudla kwakhe, 
lowase ukuniketa thishela. 
 
Thishela watsatsa lelantji yemfana wabonga kuNkhulunkhulu, wase ucala uyayihlephula. Umfana wabuka 
amangele abona basiti babhizi baniketa bantfu kudla. Bantfu bonkhe babedla futsi badla baze besutsa. 
Wabuka ngala wabona emabhakede langu 12 ekudla lokwakusele 
 
Abesafisa kutsi utawufika nini ekhaya atococela make wakhe. Wagijima waya ekhaya wafike wamtjela 
ngalenkhulu injabulo kutsi ilantji yakhe yondle 5,000 wemadvodza, nebesifazane kanye nebantfwana! Make 
wakhe waphendvukela kuye atsatsa umoya, “Ndvodzana, ngitokutjela kangakhi kutsi ungabotakhela 
tindzaba?” 
 

• Singayijikisa njani lendzaba ibe yindlela yetibalo? 
 
LOKUTAKWENTIWA SIGUNGU LESINCANE (3-4 WEBANTFU) 
Umyalo walofundzisako: Niketa sigungu ngasinye imvilophi lene “mfana ne lantji” lesikiwe (TINSITA-
KUFUNDZA Likhadi Sitfungo 2} Noma wente sibonakaliso lesikhulu bese ucela lesigungu sisebente kanye kanye 
sakhe indlela-yekubala. Banikete tincomo kutsi bangefika njani lula emphendvulweni. Uma sigungu sesente 
sinye sibalo kanye kanye, leletinye sebangatenta etungwini letincane. 
 
Imphendvulo: “umfana + 5 wetinkhwa + 2 wetimfishi x Nkhulunkhulu = Kudla kwemadvodza langu 5,000 + 
kudla kwabo make nebantfwana + 12 wemabhakede 
 
Nyalo ke nati tibalo teMbuso 



 28 

 
KUCOCISANA KWESIGUNGU LESIKHULU 

• Ingabe Jesu ebemdzinga yini lomfana nale lantji yakhe yini? Yayikhona yini lenye indlela lebengayenta 
kondla labantfu labangaka? 

• Kwayangani Jesu atsatse kudla kwemfana lomncane kuphela? 
 
While we consider these questions, we will continue to do more Kingdom Math. 
Sisanaka lombuto sitochubeka sente Tibalo teMbuso. 
 

“Umfelokati Nekudla Kwakhe Kwekugcina”: 1 Emakhosi 17:7-16, 18:1  
Kwakusikhatsi lesimatima emlandvweni webaka Israyeli. Live lalikhungetfwe yindlala iminyaka lemitfatfu 
nesigamu. Bantfu bebafa. Nemprofethi waNkhulunkhulu, Elija naye wahlupheka 
 
Kodvwa Nkhulunkhulu wasebentisa umfelokati kunakekela Elija. Na Elija ahamba endlula edolobheni, wabona 
wesifazane atfota wase utsi Nkhulunkhulu kuye akahambe aye kuye acele kutsi “amnatsise emantana 
labekasenkombosini.”  Wavuma lowesifazane kutfolela Elija lamanti, kodvwa khona lapho asengakawaletsi, 
Elija wacela kutsi amuphe futsi sinkhwa lebengasidla kucala, ngaphambi kwekutsi yena nendvodzana yakhe 
basidle. 
 
Lowesifazane waphendvula watsi, “Njengoba Nkhulunkhulu aphila, ngaloku lingene mine nendvodzana yami, 
emvakwaloko sitokufa. Kuloko waphendvula Elija watsi, “ungesabi, inkhosi itokunakekela.” 
 
Lowesifazane wasukuma phansi wayokwentela Elija kudla ngawo wona lamafushana naflawa labekanawo. 
Lokwatsi nasasebentise onkhe emafutsa naflwa kubhaka lesinkhwa saElija, wamanga kutfola kutsi emafutsa 
emajeke akhe naflwa sewugcwele, ungatsi awukake nje watsintfwa. Lowesifazane watsi kuElija, “ngisebentise 
konkhe ngibhakela wena, kodvwa nyalo kubuye konkhe. Mayibongwe iNkhosi!” 
 
Libhayibheli lisitjela kutsi Nkhulunkhulu akazange nje anakekele Elija, lowesifazane nemndeni wakhe 
ngalokwenele ngalelolanga, kodvwa wamnakekela ngalokwecile yena nemndeni wakhe bakhona kudla 
iminyaka lemitsatfu! Ngummangaliso. 
 

• Singayigucula njani lendzaba kutsi ibe tibalo? 
 
LOKUTAWENTIWA SIGUNGU LESINCANE 
Umyalo Walositako: Niketa bafundzi timvilophi (TINSITA-KUFUNDZA Likhadi Sifungo 3) uvumele ngasinye 
sigungu sizame kwakha indlela yekubala. 
Kule mvilophi yalaba lababamba kancane, faka emagama noma imifanekiso: 

• Umfelokati  
• Likhekhe linye 
• Bantfu labatsatfu badla kudla iminyaka lemitsatfu 

 
Imphendvulo: “Umfelokati + linye Likhekhe x Nkhulunkhulu = Linye likhekhe x Umfelokati, Umfana naElija x 
365 wemalanga x iminyaka lemitsatfu = 3,285 wemakhekhe” 
 
Leto Tibalo teMbuso! 

KUCOCISANA KWESIGUNGU LESIKHULU 
• Ebephuyile yini lowesifazane? 
• Nkhulunkhulu ebengeke yini ahole Elija ngalenye indlela? 
• Nkhulunkhulu wabangwa yini kutsi atfume Elija emfatini lophuyile kutsi ayokondliwa nguye? 
• Kwayangani kutsi Nkhulunkhulu angacela kudla kwalomfa lokukuphela kwako kulendzaba yesinkhwa 

nemfishi? 
• Ngabe Nkhulunkhulu unayo yini inhlitiyo yebantfu labaphuyile nebafelokati? 

 

 “Umfelokati neTinhlamvu Letimbili Telitfusi”: Makho Mark 12:41-44  

Ngalelinye lilanga Jesu ebesethempelini eceleni kwelibhasikilidi lemnikelo, wabona labanjingile batichayisa 
basanikela. Wesifazane lobekadze aphuyile anetinhlavu letimbili telitfusi. Ngoba kwakunguloko labenako. 
Wativela anemahloni angafuni labanye babone, ngako wanikela ngekutfula, entela kungetubonwa. Jesu wabita 
bafundzi bakhe batewubona loku lakubonako watsi, “lowesifazane unikele kakhulu kwendlula labanye.” 
 
KUCOCISANA KWESIGUNGU LESIKHULU 

• Ebesho kutsini Jesu? Wanikela kanjani kakhulu? 
• Kwayangani Jesu angamtjeli kutsi “Cha make, uyidzinga kakhulu lemali kunalelithempeli.” 

Bekangakwenta loko kodvwa akakwentanga. Leni? 
 
Esikhundleni sekummisa, Jesu wanaka lokunikela ngekutikhandla kwakhe. Kusukela lapho, lendzaba yakhe 
yekunikela yabhalwa phansi kutsi ifundvwe ngulabaningi.  Noma kuliciniso kutsi wanikela kakhulu 
ngekwesikali, kuliciniso nje nalokutsi wanikela kakhulu. Ngoba ngetulu kweminyaka lengu 2,000, emaKrestu 
solo uyawakhutsata nalomuhla. Cabanga nje kutsi sekunikelwe kangakanani ngenca yesibonelo sakhe.  
Kukhulu kakhulu ngekuphindzaphindzeka kunawowonkhe umuntfu. Wanikela ngalebenako Nkhulunkhulu 
wakuphindzaphindza. Leto Tibalo teMbuso! 
 
LOKUTAKWENTIWA SIGUNGU LESINCANE  
Sebentisa INSITA-KUFUNDZA akube khona lokujubako kuzama kwakha lendlea yekubala 
 
Imphendvulo: “Umfelokati + 2 Tidibilishi x Nkhulunkhulu = Kukhutsatwa lokungetulu kweminyaka lengu 2,000! 
 
Khumbuta liklasi:  

• Nkhulunkhulu wacela umfana kutsi anikele ngelantji yakhe 
• Wacela umfelokati kutsi ondle Ejija kucala, amnike kudla kwakhe kwekugcina! 
• Wavumela umfelokati kutsi anikele ngako konkhe labenako… 

 
KUCOCISANA KWESIGUNGU LESIKHULU 

• Ngabe Jesu wababeka ngaphandle labaphuyile kutsi bona banganikeli 
• Ingabe kukhona yini lokuncane noma lokunganakeki kuNkhulunkhulu? 
• Ngabe NKhulunkhulu uyakubusisa yini kunikela kwalabaphuyile? 
•  Ngutiphi letinye tindlela Nkhulunkhulu labusisa ngao kunikela kwetfu 

• Kubusiswa ngalokuphatsekako 
• Kubona timphilo talabanye tintjintja 
• Kutfutfuka kwemmango 
• Kusindziswa kwetimphilo 

Lesinye sikhatsi siyatitfola tibusiso letiphatseka ngekwenyama kodvwa akubi njalo sonkhe sikhati. Lesinye 
sikhatsi Nkhulunkhulu uyasivumela kutsi sibe yincenye yekwenta umehluko emmangweni noma ke sibone 
umuntfu eta kuJesu. Letinye tikhatsi uyasibusisa vele ngalokuphatsekako. Siyakhunjutwa ku 1 Khorinte 9:11 
sizatfu sekutsi Nkhulunkhulu asibusise kutsi sitokhona kuchubeka sephane ngaso sonkhe sikhatsi kuze 
Nkhulunkhulu advunyiswe. 
 
Indzaba yekugcina. Lena akusiyo lemnandzi… 
 

“Umfanekiso weMathalenta”: Matewu 25:14-30  

Kwakunalenye indvodza lebe ihamba luhambo loludze. Ingakahambi, yabita tisebenti tayo letitsatfu. 
Kulesekucala wasinka emathalenta lasihlanu (lithalenta yimali lenyeti kakhulu) wase utsi, “wasebentise ngize 
ngibuye.” Kulowesibili, wamnika emathelenta lamabili watsi kuye, “wasebentise ngite ngibuye.” Ekugcineni, 
kulowesitsatfu, wamnika lithalenta waphindza lawo lamagama, “wasebentise kuze nibuye.” 
 
Indvodza lecebile yahamba sikhatsi lesidze, emvakwesikhatsi yabuya. Waphindze wabita letisebenti takhe 
letintsatfu watibuta kutsi tisebente njani asengekho? Sisebenti sekucala setfula kutsi usebentise emathalenta 
lasihlanu eNkhosi watfola lamanye lasihlanu. Kuloko yatsi lendvodza lecebile “wente kahle sisebenti lesilungile, 
nyalo sale ubanalokunengi.” Nesisebenti sesibili wetfula kwekutsi utfole emathalenta namabili waphindza 
washo kona loko watsi “wente kahle sisebenti lesetsembeke kulokuncane, nyalo salo ubanalokunengi.” 
 
Sekugcina, sisebenti lesesitsatfu sachaza satsi, “ngiyati kutsi uyindvodza lelikhuni. Bengesaba kutsi 
ngingalahlekelwa ngulemali longinike yona, ngako ngayimbeka phansi. Ayikalahleki. Yaphendvula lendvodza 
lecebile yatsi, “Sisebenti lesivilaphako nalesikhohlakele!” Watsatsa luhlavu lwakhe, walunika lesisebenti 
sekucala, wase umjika ngaphandle kwembuso. 
 
Nalesi Mibalo seMbuso. Asisibone… 
 
UMSEBENTI WESIGUNGU LESINCANE 
Umyalo Walositako: Yendlulisela timvilophi (TINSITA-KUFUNDZA emakhadi Sitfungo 5) uvumele sigungu 
ngasinye sizame kwacha indlela yekubala. 
 
Imphendvulo: “sisebenti + linye lithalenta x 0 (kute lokwentiwako) = 0 kukhula + kulahlwa kwesisebenti 
ebunyameni 
 
KUCOCISANA KWESIGUNGU LESIKHULU 

• Ngubani lowaniketwa lokuncane? Kodvwa buka lokwenteka! 
• Ngabe Nkhulnkhulu uyabanaka yini labaphuyile? Ngako wacoshelwani eMbusweni? 
• Behlelwa yini bantfu kanye nalabaphuyile imbala, uma bangalaleli Jesu 

 

Siphetfo 

KUCOCISANA KWESIGUNGU LESINCANE 
1. Ngabe siyephana yini ngaloku lasinike kona Nkhulunkhulu? 
2. Ngabe libandla liyephana ngaloku leliphiwe nguNkhulunkhulu,, noma sitisentisela tsine? 
3. Tindlela tini lesibone Nkhulunkhulu asibusi ngato sisephanasa? 
4. Ngutiphi tingucuko lengingatenta ngekusebentisa lemigomo kakhulu emphilweni yami nasebandleni? 

Sifundvo 8: Tento Telutsandvo 
 
Umcondvo Lomcoka 
Singayitsadza kanjani imimmango yetfu ngetento telutsandvo. Timphawu tetento telutsandvu nguleti:  
letentiwa kukhomba lutsandvo lwaNkhulunkhulu, letentiwa kumlalela Nkhulunkhulu, letentiwa ngemandla 
aNkhulunkhulu, letntiwa kuze kudvunyiswa Nkhulunkhulu, letentiwa kusetjentiswa titfo tekusebenta khoan 
landvutane, letincane naletilula 
  
Lokutosetjentiswa 

1. Umklomelo lomncane wemsebeniti walabasita  endzaweni 
 
Umyalo Walositako: Lesifundvo sifaka phakatsi kutsi kukhunjulwe timphawu letingu 7 leku tento telutsandvo.  
Sincoma kutsi sikwente kube lula kwentiwe ngetandla kuze kube lula kukukhumbula. Sibonelo – nakwentiwe 
ngemandla aNkhulunkhulu kungabonakaliswa ngekulula imikhono. Nakwentiwa ngekulalela Nkhulunkhulu 
kungaba tandla letithandazako. Usetfula letimphawu ngalunye, buyeketa letento letentiwa ngetandla nakuleto 
timphawu letilandzelako. 
 

Singeniso 

KUCOCISANA KWESIGUNGU LESIKHULU 
• Ngutiphi letinye taletintfo lotenta njengelibandla kukhomba lutsandvo kubantfu labangakholwa 

emmangweni wakho?  
• Bangakhi bantfu labayincenye yalomsebenti? 
• Kuvame kangakanani lokwentiwa kwaletotintfo? 
• Usitsatsa njani sincumo kutsi utakentani? 
• Bantfu basukumela etulu kangakanani? 
• Utentelani leto tintfo? 

 

Tento Telutsandvo 

Etifundvweni tetfu tekugcina, sikhunjutiwe kutsi Nkhulunkhul ubatsandza bonkhe umuntfu. Sabona natsi kutsi 
siyaliwe kutsi sitsandze makhelwane wetfu. Tento telutsandvo kungaba yindlela lesingakhombisa ngayo loko. 
 
Tento telutsandvo yimisebenti lemincane leyentiwa libandla kukhombisa lutsandvo lwaNkhulunkhulu 
emmangweni yalo. Imvamisa ilula kakhulu ingentiwa nje ngelilanga. 
 
Kunetimphawu letisikhombisa leticondzile teTento Telutsandvo. Kulesifundvo sitawubuyeketa letimphawu 
 Letisikhombisa. 

1. Lokwenta ukhombisa lutsandvo LwaNkhulunkhulu 

Lokunye lokumcoka kakhulu eSentweni Selutsandvo kukhombisa lutsandvo lwaNkhulunkhulu emmngweni 
yenu. 
 
Kulomunye ummango, libandla lancuma kwenta Tento Telutsandvo. Beva ngatsi Nkhulunkhulu ubatjela kutsi 
abasite lomfati walolohola tigebengu tendzawo. Bekasabeka, njengobe lomholi waletigelekece ebatiwa 
njengemuntfu lobetsandza kudlanga ngelulaka ashaye bantfu ngesizatfu lesingabonakali kahle. Noko libandla 
lalifuna kulalalela Nkhulunkhulu. Bamela nje kutsi ahambe lapha edolobheni, base basita lomkakkhe 

kumvunisa tinsimu balungiselele lombila kutsi utotsengiswa. Nase lomholi webagulukudu abuya ekhaya, 
wabona tilimo tivunwe tonkhe, wacala wamemeta, “ngubani lowente loku?” umkakhe ebesaba kumtjela, 
esaba kutsi utawususa umsindvo, noko wagcina asavumile kutsi libandla lelimsitile. Lomgulukudvvu wabe 
anikeleka esontfweni asho acocotsa kabuhlungu. Watsi nase abite umdikhoni, uMelusi wase uvula umnyango, 
wangena, asho abuta “Nikwenteleni loku” baphendvula batsi bebafuna nje kukhombisa lutsandvo 
lwaNkhulnkhulu. Lendvodza yacala yase iyakhala, yahlephula kutsi iyacala kutsandvwa emphilweni yayo. Waba 
nguKrest ngalelolanga, imphilo yakhe yagucuka, wahamba waholela leminye imindeni lengu 6 isuka 
ekugangeni ita kuKrestu. 
 

• Kwaba yini umphumela weTento Telutsandvo? 
• Ucabanga kutsi lomholi wetigelekece ngabe wenta kanje kube beta nje bamshumayelaa livangeli? 

 
Loku lokufunwa Tento Telutsandvo kutsi silalele umyako waNkhulunkhulu sitsandze makhelwane wetfu. Sifuna 
kukhombisa lutsandvo lwaNkhulunkhulu emmangweni wetfu.  Kwekucala, kuhle kucabanga ngalabo 
lesingakavami kubakhombisa lutsandvo, njengalabo labangeti esontfweni. 

• Ucabanga kutsi kumcoka ngani kukhombisa lutsandvo kulabangesiwo emaKrestu? 
• Lamanyenti emahedeni akafuni kuta esontfweni kutova ngaNkhulunkhulu. Kodvwa 

ngalokufananako kulendzaba, uma babona lutsandvo lwaNkhulunkhulu, loko kungaba 
nemphumela lomkhulu.  

 
2. Kwentiwa ngekulalela Nkhulunkhulu 

Kukokonkhe, sifuna siciniseke kutsi sihlala njalo simlalela Nkhulunkhulu. Nekutsi sente lucwaningo kuze 
sicondze lesidzingo bese senta luhlelo lwekusita, sifuna kucala ngemthandazo, sicele Nkhulunkhulu kutsi ufuna 
senteni? Kuvamile kutsi letintfo letinemtselela lomuhle weTento Telutsandvo tenta ngatsi atitsatsi kahle. 
 
Cabanga ngalendzaba lesisandza kuvangayo yemmholi wetigelekece. 

• Libandla lancuma kulukhombisa kanjani Lutsandvo lwaNkhulunkhulu? 
• Bathabdaza Nkhulunkhuu wabatjengisa kutsi abatsande lomholi wetigelekece. 

• Ucabanga kutsi ngabe bamnaka yini lomholi wetigelekece kube benta lucwaningo ngetidzingo 
temmango. 

 
Lesinye sikhatsi letintfo lasicela tona Nkhulunkhulu kutsi sitente kuye kungatsi atitsatsi kahle ngendlela 
lesicabanga ngayo – njengekutsandza umholo wetigelekece. Singaba nesibindzi  kutsi Nkhulunkhulu uyasihola 
kutsi sente lokutsite. Kutawuphelelisa loko lakufunako, futsi sitawubusiseka ngekuhlanganyela etinhlelweni 
takhe. 
 

3. Lokuncane Nalokulula 

Uma ucala wenta Tento Telutsandvo, siyakhutsata kutsi usebentise tinfo letilula. Ngekwembamba kufanele 
tikhone kwenteka ngelilanga linye. 

• Ucabanga kutsi kumncoka ngani kutsi kucalwe ngeTento Telutsandvo letincane naletilula. 
 
Naka nayi imicondvo lemine: uma sicala ngalokuncane nalokulula… 

1. Siyakhona kukucedza. Uma senta lokukhulu, kulula kutsi sikhungatseke bese kubalukhuni kukucedza. 
Kodvwa uma senta lokuncane nalokulula, ngako singakhona kukwenta futsi sikucedze. 

2. Bangaba banyenti labangabangaba yincenye. Kulula kutsi bantfu babe yincenye yemsebenti 
lomncane batinikele kuwo uma bati kutsi kwelilanga linye noma yintsambama. Batakutsi “Oh 
ngingakwenta loko. Ngikhululekile kuleyontsambama.” Kodvwa nakutsatsa emalanga lamanyenti 

kuphela, labanengi bantfu babese bahudvula tinyawo yekunikela ngesikhatsi sabo nekuhlangabeta 
lomsebenti. Loku kuliciniso ikakhulu uma lomcondvo wekwenta lokutsite ungewekucala kubo. 

3. Sinelitfuba lekwakha emakhono etfu: Mhlawumbe asikake saba nalo litfuba lekujwayela kwenta 
imisebenti. Loku kusinika llitfuba lekwenta lokulula lokutasenta sifundze singacali kwenta lokukhulu. 

4. Sintfola imphumelelo yamasinyane: Sisaphumelela emisebentini lemincane, labanye batabese 
babayincenye ngenca yalemphumelelo yalomsebenti. Cala ngelidlazana ebandleni ngalabafuna kuba 
yincenye yalomsebenti. Kodvwa usachubeka ufundzisa kakhulu uphindze ubonakalisa imisebnti 
leminye lephumelele, labanengi bantfu batawutimbandzakanya naloko lokwentiwako. 

 
Kuncono kwenta umsebenti lomncane weTento Telutsandvo njalonjalo (kanye ngeliviki nome babili) 
kunekwenta umsebenti lomkhulu. Ngetulu kwalelo luhla lwetintfo letikahle tekwenta Tento Telutsandvo, 
kwenta Tento Telutsandvo ngekuphindzaphindza kusita ekwakheni sitfombe lesihle sekunakekela kwelibandla 
etingcondvweni tebantfu bemmango. 
 

4. kwentiwa kusetjentiswa tintfo tetitfolaka endzaweni 

KUSEBENTA NGABABILI 
Sitodlala umdlalo. Cabanga Tento Telutsandvo letingentiwa libandla lakho kusita bantfu ngaphandle 
kwekucitsa ngisho sheleni. Zamani kwenta luhla lolunengi noma ngulolungakanani. Labo labangababili 
labanetimphendvulo letinyenti emvakwemizuzu lesihlanu batawutfola umklomelo. 
 
Umyalo Walositako: Emva kwemizuzu lemibili, bakhumbute kusi bacabange ngemakhono bantfu 
labanawo ebandleni labanganikela ngawo. Ngemva kwemizuzu lesihlanu, bophathini abahlephule 
kutsi tingakhi Tento Telutsandvo labaticabangile. Niketa umklomelo, kungaba kudla 
lokuyintsadvokati, kulabophathini labacabange letinyenti 
 

 
KUCOCISANA KWESIGUNGU LESIKHULU 

• Ucabanga kutsi kungani kube mcoka kwenta Tento Telutsandvo ngekusebentisa tintfo letitfolakele 
endzaweni? 

• Cabanga ngendzaba yemasari esifundvweni sesihlanu. Ucabanga kutsi umphumela walesento 
siyakufanana yini kube kweta iNGO lenkhulu yaletsa lamasari emmangweni. Cha, ngabe 
akunjalo 

• Yini leleyenta bantfu bativele batsandva 
Kungobe bebabona lutsandvo lwelibandla litikhandla. Uma ummango 
ungativeli kunekutikhandla noma umfutfo lofakiwe. Ngeke balubone 
lutsandvo lwaNkhulunkhulu kubo ngendlela lefanako. 

 
• Tibusiso tekunikela. Fundza 2 Basekhorinte 9:6-11. Nkhulunkhulu usitjelile kutsi utasibusisa 

ngalokulinganiswe kunikela kwetfu. Phindza futsi ubuke lelivesi 
• Usibusiselani Nkhulunkhulu? 

1. Kuze sitokwephana sonkhe sikhatsi 
2. Kute Nkhulunkhulu advunyiswe 

Emabandla asanikela kakhulu, simbonile Nkhulunkhulu awabusisa. Sebacalile kuphuma 
ebuphuyeni. Futsi lokumcoka kakhulu, kutsi ayakhona kwephana ngalokwecile futsi 
kwentiwe Tento Telutsandvo letinyenti. 

 
5. Kwentiwa ngemandla aNkhulunkhulu 

Fundza Johane 15: 1-8. 

• Usitjelani lombhalo ngekutsi kungakanani lesingakwenta ngekwetfu? Ucabanga kutsi kushoni loku? 
• Sitela njani sitselo? 

 
Kusita bantfu kuke kubelukhulu kakhulu. NguNkhulunkhulu longaletsa ingucuko lesiyibheke emimmengweni 
yetfu. Uma sifuna imimmango yetfu igucuke ngenca yeTento Telutdandvo, kufanele sibuke Nkhulunkhulu 
simcele kutsi asisite. 
 
Kufanele sihlale sithandaze singakacali, sisenta, nasemvakwekwenta Tento Telutsandvo. Uma sihlangabetana 
nengcingwana noma ngetinchabekelwane, sidzinga kutsi simcele Nkhulunkhulu avule indlela kutotona 
letinsayeya. Uma sidzinwa noma siphelwa litsemba, sifanele simetsembe Nkhulunkhulu kutsi utasinika 
emandla ekuchubeka. 
 

6. Akungetwe labanyeni bantfu uma kungenteka 

LOKUTAKWENTIWA SIGUNGU LESIKHULU 

Umyalo Walositako: Hlukanisa sugungu Kabili – A na B cela sugungu A kutsi sikhetse lotasimela. Tjela sigungu 
sesibili kutsi wonkhe umuntfu utaba yinceye. Chazela letigungu totimbili kutsi tifanele tihlanganise tinhlangotsi 
letimbili tendlu basebentise noma ngabe yini labangayitfola. Sigungu A, lomuntfu munye utawenta wonkhe 
lomsebenti, kodvwa bangaboleka kulalabanye kulesigungu. Kulesigungu B, wonkhe umuntfu akasebente 
kanyekanye kukoleka nekubeka tintfo tichumanise nhlangotsi totimbili talendlu.  Tjela sigungu A kutsi wonkhe 
umuntfu kulesigungu akakavumelelki kukhuluma nakusentiwa lomsebenti. (Uma bakhuluma, tsani “Ngicela 
nibindze: licembu lelikhotako liyasebenta”) 
 
Uma seticedzile totimbili tigungu buta: 

• Ngubaphi labacedze kucala? 
• Singafundzani kulomsebenti besiwenta? 
• Sigungu A 

• Utuvela njani lomuntfu loyedvwa lobekenta wonkhe lomsebenti 
• Sitivele njani tsine lalabanye? Nifisile kutsi nibe yincenye? 

• Sigungu B 
• Nicabanga kutsi kunisitephi kutsi labanyenti benu bebasebenta? 

• Uma senta Tento Telutsandvo, sizama ngawo onkhe emandla etfu kusebentisana nebantfu labanyenti 
– ucabanga kutsi kumcoka ngani loko. 

 
Kuvame kutsi ebandleni wonkhe umsebenti wentiwe bantfu labalidlazana. Labo bantfu kungenteka basheshe 
badzinwe, bajike lithawula. Kutsi lalabanye bantfu bativele babhorekile noma kungatsi emathalenta abo 
akanakwa, abakhuli ngekwemakhono abo noma ngekukholwa kwabo. Lesinye sikhatsi uyacinana uma njalo 
ubocelwa imali kodvwa ungabi yincenye yalokwentiwako. Nawenta Tento Telutsandvo, ufuna bantfu 
basebandleni labanyenti bahlanganyele kuloko lokwentiwako. Bese siyazuza ebuhlakanini bebantfu 
nasemandleni abo. Tento Telutsandvo letinhle akusiko nje kukoleka imali kubobonkhe bantffu, kodvwa kwenta 
bonkhe bantfu babeyincenye yemsebenti lowentiwako. Leminye imisebenti emabandla akhetse kutsi ifake 
phakatsi bonkhe bantfu: Kuhlotjiswa kwemanti, kukhucululwa kwemaphayiphi emgwaco, Nekukolobha 
sibhedlela. 
 

7. Kwentiwa kutsi aze advumiswe NKhulunkhulu 

Fundza Johane 15:8 futsi. 
• Yini injongo yekutsela titselo? 

Fundza Matewu 5:13-16. 

• Sitentelani tento letinhle? 
• Kufanel kube yini umgomo wetfu nasenta Tento Telutsandvo? 

 
Emvakwekwenta Sento Selutsandvo, kufanele sitsatse sikhatsi sibuyekete umsebenti. Kube yini umphumela? 
Cabanga ngetigaba letintsatfu 

1. Ngabe bantfu basitakele yini? 
2.  Ngabe umsebenti wentiwe ngelutsandvo yini? 
3. Ngabe udvunyisiwe Nkhulunkhulu? 

 
Lesinye sikhatsi bantfu batawubona Sento Selutsandvo kubente bavuleke ekuveni ngaNkhulunkhulu. Kodvwa 
hhayi sonkhe sikhatsi. Lokusebaleni kutsi ngeke sitfole litfuba lekukhuluma ngaNkhulunkhulu sonkhe sikhati 
nasenta Sento Selutsandvo. Kodvwa singafuna kumdvumisa Nkhulunkhulu ngasosonkhe sikhatsi ngendlela 
lemphakamisako. Kungaba simo sengcondvo yetfu, yinjabulo yetfu, lokusokhutsata kutsi sikhonte labanye loko 
kube bufakazi lobuletsa ludvumo nekubonga kuNkhulunkhulu. 
 

Siphetfo 

Umyalo Walositako: Chaza kutsi kulesifundvo lesilandzelako sitawuhlela Sento Selutsandvo. Uma ngabe 
uyafundzisa liviki ngeliviki tsatsa sikhatsi ucabanga kuleliviki kutsi libandla lakho litasenta njani Sento 
Selutsandvo. 
 
Phetsa ngekubuyeketa futsi letento tetandla emahlandla. 

Sifundvo 9: kuhlela Sento Selutsandvo 
 
Umcondvo Lomcoka 
Injongo yalesifundvo kutsi sitinike sikhatsi sihlela Sento Selutsandvo. 
 
Lokutosetjentiswa 

1. Liphepha lelikhulu lebantfu labangu 5-7 
 

Tinyatselo Tekuhlela 
KUCOCISANA KWESIGUNGU LESINCANE (BANTFI LABANGU 5-7) 
Umyalo Walositako: Nangabe uyafundzisa ebandleni lendzawo, kungakhonakala kutsi nikwente kanye kanye 
nisigungu lesikhulu. Hola lesigungu kutotonkhe tinyatselo. 
 
Siyatselo 1: Umthandazo 
Intfo yekucala kuyenta ngumthandazo. Tsatsa sikhatsi manje uthandaze. Ucele Nkhulunkhulu akukhombise 
lokufanele ukwente lokuSento Selutsandvo. Yenta siciniseko sekutsi utsatse sikhatsi utfullile ulalela 
Nkhulunkhulu. 
 
Sinyatselo 2: Khetsa loku lokutakwentiwa 
Hlelani njengesigungu kutsi nitakwentani njengeSento Selutsandvo. Ngabe Nkhulunkhulu uniniketile lugcozi? 
Uma ngabe kukhona lonemcondvo wekwenta Sento Selutsndvo lesihle, bacele basihlephule. Niphindze nibuke 
naleyomicondvo lenayibala esifundvweni 5: NKhulunkhulu ufuna kulisita libandla bese sifundvo 6: Ngutiphi 
tidzingo lekungakufunwa tihlangabetwe. Nikanyekanye, vumelanani kutsi ngukuphi leniva Nkhulunkhulu 
aniholela kuko kutsi nikwente. 
 
Ningasikhetsa lesihloko, nente siciniseko kutsi ningakwenta ngelilanga linye. Letinye tigungu tikhetsa intfo 
lenkhulu kakhulu. Chubekani nicabange kutsi ngukuphi lenitakwenta ngalanga linye., nisebentisa tintfo 
lenitotitfola endzaweni, lekutofaka bantfu labanyenti nakukhonakala. 
 
Uma wenta tinhlelo etigungwini letincane, sigungu ngasinye asihlephule umcondvo siphindze sitfole kutsi 
kuhamba njani kulabanye. 

• Kuyalukhombisa yini lutsandvo?  
• Ngabe muncane futsi ulula? 
• Ungentiwa yini kusentjetiswa tintfo lesinato? 
• Ngabe ifaka phakatsi bantfu labanyenti yini? 

 
Sinyatselo 3: Lungisa luhlelo 
Cocisanani nganayi imibuto lelandzelako. Uma kungenteka, akube khona lotobhala phansi letimphendvulo 
kuze kungetukhohlakala. 

• Utakwenta ini? 
• Udzingani yekusebenta? Utatintfolaphi leto tintfo? Ngubani latatitfola? 
• Ngubani lotamsita? 
• Ngubani lotaba yincenye yalabatawusita? Ngubani lotomema bonkhe 
• Utawenta nini? 

Umyalo Walositako: uma liklasi lisebenta ngetigungu letincane, akutsi tigungu ngasinye setfule tinhlelo taso. 
Cela lesigungu imibono lengakhona kucinisa letinhlelo.  
 
Sinyatselo 4: Thandaza 
Nanicedza lokubhala loluhla, tsatsani sikhatsi nithandaze futsi. Celani Nkhulunkhulu anisite kucedzela 
lomsebenti futsi ube nemphumela lomuhle. Uthandazele kutsi ligama lakhe lingcweliswe. Kuleliviki noma 
mabili, nisalungiselela lomsebenti, kufanele nithandaze kutsi Nkhulunkhulu anisite kulomsebenti. 
 
Umyalo Walositdoako: Chaza kulesigungu kutsi kunetinyatselo letimbili lesingeke sitente lamuhla. Bese 
ufundza lenchazelo yaletinyatselo letimbili letisele. 
 
Sinyatselo 5: Yentani Umsebenti/projekthi 
Sinyatselo lesilandzelako kwenta lomsebenti lowuhlelile kuwenta. Calani lilanga ngemthndazo nitfule 
lenitakwenta kuNkhulunkhulu. Khumbula kutsi lomsebenti lowentako utokhombisa lutsandvo 
lwaNKhulunkhulu emmangeni wenu. Nizame kutsi lenifuna kukuzuza kuhambisane nesimo sengcondvo. 
 
Sinyatselo 6: Luhlolo neMbiko 
Sinyatselo sekugcina kuletsa umbiko nekuhlola kutsi kuhambe njani. Kungani kunesidzingo sekutsi sihlole kutsi 
kuhambe njani? ingoba kuyasisita kutsi sifundze. Singacabanga ngalesikwente kahle nekutsi singakwenta 
kanjani ncono ngesikhatsi lesilandzelako. Akudzingi kutsi sigaba lesidze; ningatsatsa imizuzu lembalwa 
nicocisane ngayi imibuzo? 

• Yini lehambe kahle? 
• Yini lokungakahambi kahle? 
• Yini intfutfuko longayenta kuloluhlelo? 
• Loku nanifuna kwenteke bakutsetse njani? 
• Nkhulunkhu ngabe udvunyisiwe yini? 

 

Siphetfo 

Sesiyicedzile imojula 1. 
 
KUCOCISANA KWESIGUNGU LESINCANE 
Tsatsani sikhatsi nicocisane nesigungu lesincane ngemicondvo lemikhulu Leniyikhumbulako lechamuka 
kulokuceceshwa. 

• Yini lotsemba kutsi nitayenta ngendlela lehlukile kulelviki lelitako? 
 
Sesicedza, asikhumbule indzaba yemadvodzana lamabili encwadzini yama Matewu 21:28-31. Kulendzaba yinye 
indvodzana yatsi itawulalela uyise kodvwa wangakwenta. Leyesibili indvodzana yatsi ngeke ikwente 
leyayifanele ikwente kodvwa yase iyakwenta. Jesu wamdvumisa lona lowalalela. Akukeneli nje kutsi ute la 
utofundza. Sidzinga kukwenta loku lesikufundzile. Immimango netimphilo tetfu ngeke tigucuke size sente loku 
lebesikufundza. Ningacala ngekutsandza labanye ngeTentoTelutsandvo noma bangetulu kwamunye. 
 
Umyalo Walositako: Thandazela lesigungu kutsi Nkhulunkhulu asisite kutsi sikwente loku lebesikufundza. 
  
 
 


